
КъухьэпIэ къэралхэми Урысейми «адыгэ Iуэхум» пыщIа-

уэ щрагъэкIуэкI псалъэмакъхэр «зауэ щIыIэм» и щIэин мы-

хьэнэншэу къэнахэм ящыщу къызэрилъытэр жиIащ ди къэ-

ралым и УнафэщIым.

2014 гъэм XXII Олимп зэхьэзэхуэхэр гъэхьэзырынымрэ

егъэкIуэкIынымкIэ Жылагъуэ советым хэтхэм мазаем и

11-м щаIущIам, Урысей Федерацэм и Президент Путин Вла-

димир къыхигъэщхьэхукIащ «адыгэ Iуэхур» Олимпиадэм

ехьэлIауэ къэIэтыныр Урысейм и ныкъуэкъуэгъухэм поли-

тикэ Iэмэпсымэу къагъэсэбэпыну зэрыхэтар икIи губзыгъа-

гъэрэ зэхэщIыкIрэ яхэлъу абы зэрыбгъэдыхьам папщIэ адыгэ-

хэм фIыщIэ къахуищIащ.

- Урысейм IэнатIэ пыухыкIахэм зригъэужьу щыхуежьэм и

деж экономикэми, политикэми, шынагъуэншагъэ Iуэхухэми

къыхэIэбэну хущIэкъухэр къыкъуокI икIи УФ-р тIэкIу зэ-

теIыгъэпхъэу къэзылъытэхэр утыкум къохьэ. Ди жагъуэ зэ-

рыхъущи, апхуэдэхэр къыкъуэкIащ олимп проектми ехьэ-

лIауэ. Абыхэм Iэмал зэмылIэужьыгъуэхэр, «адыгэ Iуэху-

ри» яхэту, къагъэсэбэпыну я мурадащ, - яжриIащ къызэхуэ-

сахэм Путин Владимир. Абы къигъэлъэгъуащ «адыгэ Iуэху»

жаIэу кърахьэжьар Совет Союзым и бийуэ КъухьэпIэ къэ-

ралхэм къагъэсэбэпу щыта политикэ хэкIыпIэу мы зэманым

зыкIи къемызэгъыжхэм зэращыщыр.

Абы и жэуапу, тенджыз Iуфэм щыпсэу шапсыгъхэм я

Адыгэ Хасэм и тхьэмадэ, Дунейпсо Адыгэ Хасэм и тхьэма-

дэм и къуэдзэ КIэкIыхъу Мэжид къэралым и Iэтащхьэм

хуиIуэтащ «Олимпиадэ -2014-р» адыгэхэм зэрыдаIыгъыр.

- Ди лъэпкъым хэIэтыкIауэ а Iуэхур диIыгъащ. Хэхауэ

уэ фIыщIэ ин пхудощI. Ди гуапэщ Олимпиадэр егъэкIуэ-

кIыным пыщIа Iуэху псори тэмэму зэфIэкIыну, - жиIащ

абы.

- Сэ адыгэхэм я Iуэху еплъыкIэм сыщыгъуазэщ. Адыгэ

зэгухьэныгъэхэм я унафэщIхэр соцIыху икIи сощIэ абыхэм

щалъхуа щIыналъэми зэрыщыту Урысейми хуаIэ лъагъу-

ныгъэр зыхуэдизыр. Абы къыхэкIыу япэ махуэхэм щегъэ-

жьауэ шэч лъэпкъ къытесхьэртэкъым ирагъэжьа псалъэ-

макъ мыщхьэпэхэм зыри къызэримыкIынум. Апхуэдэу щыт

пэтми, фи нэхъыжьхэм, фи республикэхэм я унафэщIхэм

фIыщIэ яхузощI, - къыхигъэщхьэхукIащ Путин Владимир.

«Аргументы и факты» газет.

Лъэпкъ Iущыгъэ:

Иджыри тIум

къыIахыж

УФ-м и Банк нэхъыщхьэм

«зэщIегъэкъабзэ» къэралым

щылажьэ коммерческэ ахъ-

шэ хъумапIэхэр. ЗэрыжаIэм-

кIэ, нэхъ лъэрымыхьхэр лъэ-

ныкъуэ ирагъэз.

Фигу къэдгъэкIыжынщи, а

IуэхущIапIэм и унафэщIу

Набиуллинэ Эльвирэ зэра-

гъэуврэ банк 14-м къыIахы-

жащ лэжьэну яIа хуитыны-

гъэхэр. Дыгъуаси пащащ а

лэжьыгъэм - лицензэхэр къы-

Iахыжащ «Европейский тра-

стовый банк», ЛИНК-банк

жыхуаIэхэми.

 «Евротраст» банкым и

мылъкур сом мелард 17,6-рэ

хъууэ къалъытащ. Илъэс

тIощI хъуауэ лажьэ банкым

илъэс кIуам и щэкIуэгъуэм

щыщIэдзауэ цIыхухэм ахъ-

шэхэр яхуихъумэну къаIихы-

жыртэкъым, къэралым и эко-

номикэм фIыуэ зэрызимыу-

жьыр щхьэусыгъуэ ищIауэ.

2013 гъэм и дыгъэгъазэм

щыщIэдзауэ абы япиубыду

щIидзащ а банкым зи ахъшэ

щызыхъумэхэм я мылъкур

хахыжыныр.

ЛИНК-банкым бгъэдэ-

лъыр сом мелуан 790-рэщ зэ-

рыхъур. ЦIыхухэм абы ща-

хъумэр сом мелуан 400-м

нэблагъэу къалъытэ.

Дунейм
щыхъыбархэр

Дунейм
щыхъыбархэр

«Адыгэ унэр»
Олимпиадэм хэтхэм
я кIуапIэ мэхъу

Зыгъэхьэзырар

ЖЬЭКIЭМЫХЪУ

Маринэщ.

Зи акъыл кIэщIым и бзэр кIыхьщ.Зи акъыл кIэщIым и бзэр кIыхьщ.

Зы жэзрэ зы дыжьынрэ

КъБР-м и Iэтащхьэм и къалэнхэр пIалъэкIэ
зыгъэзащIэ КIуэкIуэ Юрий хэтащ УФ-м хыхьэ

щIыналъэхэм я унафэщIхэм я видеоконференцым,
«Эра-ГЛОНАСС» системэмрэ «Къалэ шынагъуэншэ»

аппаратно-программнэ комплексымрэ
къэгъэсэбэпыным теухуауэ щытам

КъБР-м И ПАРЛАМЕНТЫМРЭКъБР-м И ПАРЛАМЕНТЫМРЭКъБР-м И ПАРЛАМЕНТЫМРЭКъБР-м И ПАРЛАМЕНТЫМРЭКъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТПРАВИТЕЛЬСТВЭМРЭ Я ГАЗЕТПРАВИТЕЛЬСТВЭМРЭ Я ГАЗЕТПРАВИТЕЛЬСТВЭМРЭ Я ГАЗЕТПРАВИТЕЛЬСТВЭМРЭ Я ГАЗЕТ

Олимп паркым къыщызэ-
Iуаха «Адыгэ унэр» япэ ма-
хуэхэм щегъэжьауэ Сочэ
къыщызэхуэсахэр нэхъ дэ-
зыхьэх щэнхабзэ проектхэм
ящыщ хъуащ. Ижь-ижьыж
лъандэрэ мы щIыналъэм
щыпсэу адыгэхэм къызэIуа-
ха хэщIапIэм къокIуалIэ по-
литик, жылагъуэ лэжьакIуэ,
актер, спортсмен цIэрыIуэ-
хэр. Махуэ къэс мыбы къеб-
лагъэхэм я бжыгъэр мини-
тIым щIегъу.

ХЬЭЩIЭХЭР адыгэ пшы-
налъэхэм щIэту ирагъэблагъэ
лъэпкъ фащэкIэ хуэпа щIалэ-
хэмрэ хъыджэбзхэмрэ икIи
абыхэм я щIыхькIэ джэгуш-
хуэ къызэIуах. Урысейм и
щIыналъэ зэмылIэужьыгъуэ-
хэм къикIахэм къадэкIуэу,
«Адыгэ унэм» щоблагъэ нэ-
гъуэщI къэралхэм щыщ ту-
рист куэд. Адыгэ джэгумрэ
къафэмрэ жэщыр хэкIуэтэху
ужьыхыркъым.

- «Адыгэ унэр» - Краснодар
крайм и администрацэм
игъэхьэзыра щэнхабзэ про-
ектыр - Сочэ и Олимп пар-
кым хиубыдэу цIыху нэхъы-
бэ дыдэ зэкIуалIэхэм ящыщщ,
- жеIэ Краснодар крайм и япэ
вице-губернатор Хьэту Жам-
болэт. - Абы икъукIэ мыхьэ-
нэшхуэ иIэщ: 2014 гъэм ЩIы-
махуэ Олимпиадэр езыгъэб-
лагъэ щIыналъэм ижь-
ижьыж лъандэрэ щыпсэу
адыгэхэм я щэнхабзэр наIуэу
икIи лъэныкъуэ куэд къызэ-
щIиубыдэу мы проектым

ипкъ иткIэ     утыку къралъ-
хьащ. Ар щыхьэт тохъуэ
лъэпкъ куэд щыпсэу Куба-
ным адыгэхэм яхуэфэщэн
пщIэрэ щIыхьрэ зэрыщаIэм.

ЦIыху куэд зэлэжьа «Адыгэ
унэ» проектыр икъукIэ тэмэ-
му зэтрагъэуващ. Абы цIыху
куэд къыщIыдихьэхам и
щхьэусыгъуэр щэнхабзэм и
Iэмал куэд къызэрагъэсэбэ-
парщ, адыгэхэм я тхыдэм и
лъэхъэнэ зэмылIэужьыгъуэ-

хэм я дамыгъэу щыт музей
экспонатхэр утыку къызэ-
рыралъхьарщ. Апхуэдэу
«Адыгэ унэм» хиубыдэ хьэ-
щIэщым къекIуалIэхэр гуапэу
ирагъэблагъэ Сочэ къедза
шапсыгъ жылагъуэхэм щыщ
нэхъыжьхэм. Сценэ щхьэ-
хуэм концертхэр щат адыгэ
художественнэ гупхэм, ап-
хуэдэу Краснодар краймрэ
Адыгеймрэ я район щхьэхуэ-
хэм щыщ артистхэм.

- КъыщызэIутха япэ махуэм
ди экспозицэхэм цIыху
1500-м щIигъу еплъащ, - жеIэ
Адыгэ Республикэм и Лъэпкъ
музейм и унафэщI Жыгун
ФатIимэ. - Махуэ къэс хьэщIэ-
хэм къахэхъуэ зэпытщ икIи
Олимпиадэр иухыху апхуэдэу
екIуэкIыну къыщIэкIынщ.

«Адыгэ унэр» официальнэу
къызэIуахыным и пэ къихуэуи
мыбы хьэщIэ куэд къекIуэ-
лIащ. Абыхэм ящыщщ Ады-
гейм и президенту щыта,
псапащIэ лэжьыгъэм зыуб-
гъуауэ хэт Щэумэн Хьэзрэт.
Ар Лазаревскэ районым щыIэ
адыгэ щэнхабзэ центрым и
«Шапсыгъ» ансамблым, Ады-
гей къэрал университетым
и «Нарт» ансамблым хэт
артистхэм ехъуэхъури, адэкIэ
Адыгэ Республикэм и
Лъэпкъ музейм, Сочэ курорт
къалэм и тхыдэмкIэ музейм
я экспозицэхэм, адыгэ фащэ-
хэр зыд модельерхэу Стащ
Юрий, Мэкэр Сусаннэ сымэ,
цIыхубэ IэщIагъэхэм ирила-
жьэхэу Гумэ Ларисэрэ Унэ-
рокъуэ Шамсэтрэ я лэ-
жьыгъэхэм еплъащ икIи ахэр
икъукIэ игу зэрырихьар къы-
хигъэщхьэхукIащ.

(КIэухыр 4-нэ нап.).

Къэбэрдей-Балъкъэр Республикэм щэнхабзэмкIэ и
министрым и къалэнхэр зыгъэзащIэ Фырэ Руслан
дыгъуасэ иригъэкIуэкIащ пресс-конференц.

РЕСПУБЛИКЭМ и телевиденэхэм, радиом, газетхэм я жур-
налистхэм ар яхутепсэлъыхьащ Сочэ щекIуэкI ЩIымахуэ
Олимп Джэгухэм зэрыщыIа махуэхэм, абы щилъэгъуахэм.

Пресс-конференцыр зэрекIуэкIар ди газетым теты-
нущ.

Дахэ, щIэщыгъуэ,
хэIэтыкIа

Пресс-конференцхэр

КъБР-м и Iэтащхьэм и къалэнхэр пIа-

лъэкIэ зыгъэзащIэ КIуэкIуэ Юрий дыгъуа-

сэ хэтащ «Къалэ шынагъуэншэ» аппарат-

но-программнэ комплексыр къэгъэсэбэпы-

нымкIэ, абы зегъэубгъунымкIэ ведомствэ-

хэм зэдай комиссэм и зэIущIэм.

УФ-м хыхьэ щIыналъэхэм я унафэщIхэр

зыхэт а видеоконференцыр иригъэкIуэ-

кIащ Урысей Федерацэм и Правитель-

ствэм и деж щыIэ Дзэ-промышленнэ ко-

миссэм и унафэщIым и япэ къуэдзэ Хар-

ченкэ И. Н.

Абы къыдэкIуэу екIуэкIащ «Эра-

ГЛОНАСС» системэр лэжьэным трагъэ-

кIуэдэну мылъкур убзыхунымрэ УФ-м хы-

хьэ щIыналъэхэм я «КъуэкIыпIэ -

КъухьэпIэ», «Ищхъэрэ - Ипщэ» транспорт

зэблэкIыпIэхэм хиубыдэ гъуэгухэр хъы-

барегъащIэ-навигацэ IэмэпсымэхэмкIэ

къызэгъэпэщыным субсидиехэр хухэхы-

нымрэ теухуа Iуэхухэм щытепсэлъыхьа

зэIущIи.

А къалэнхэр зэфIэгъэкIыным хуэунэтIауэ

къыхалъхьа жэрдэмхэм хэплъащ, ахэр ща-

гъэзэщIэну пIалъэхэр ягъэбелджылащ.

КъБР-м и Iэтащхьэмрэ

Правительствэмрэ я пресс-IуэхущIапIэ.

Сочэ щекIуэкI ЩIымахуэ ОлимпиадэмСочэ щекIуэкI ЩIымахуэ ОлимпиадэмСочэ щекIуэкI ЩIымахуэ ОлимпиадэмСочэ щекIуэкI ЩIымахуэ ОлимпиадэмСочэ щекIуэкI ЩIымахуэ Олимпиадэм
УФ-м и спортсменхэм дыгъуасэ медалитIУФ-м и спортсменхэм дыгъуасэ медалитIУФ-м и спортсменхэм дыгъуасэ медалитIУФ-м и спортсменхэм дыгъуасэ медалитIУФ-м и спортсменхэм дыгъуасэ медалитI
къыщахьащ.къыщахьащ.къыщахьащ.къыщахьащ.къыщахьащ.

 ФРИСТАЙЛЫМ хыхьэ могул спорт лIэу-
жьыгъуэм, иужьрей илъэс тIощIым ди къэ-
ралым къыщымыхъуауэ, жэз медалыр

къыщихьащ Смышляев Александр. «Ар
урысей спортми езыми я ехъулIэныгъэшхуэ
дыдэщ», - жиIащ абы теухуауэ УФ-м и Пре-
зидент Путин Владимир.

Дыгъуэпшыхь Фаткулинэ Ольгэ дыжьын
медаль къихьащ лъэрыжэкIэ метр 500-м
къыщызэдэжэным.

Дзыхь хуащIыркъым

Ираным и дзэ-тенджыз къа-

рухэм я унафэщI Сайяри Аби-

болла щыхьэт техъуащ нэ-

хъапэкIэ журналистхэм

хэIущIыIу ящIа хъыбарыр

зэрыпэжым - а къэралым и

дзэ кхъухьхэр Атлантикэ

хым техьащ.

ЗэрыжаIамкIэ, ахэр 29-нэ

флотилием и «Харк», «Саба-

лан» кхъухь лъэщхэрщ. Ма-

зищым къриубыдэу абыхэм

километр минитхум нэблагъэ

зэпачынущ.

«Ди кхъухьхэр иджыпсту

Аден псыдэлъэдапIэм блокI

икIи Атлантикэ хым хуау-

нэтI», - Ираным и «Фарс»

агентствэм и журналистхэм

апхуэдэу яжриIащ контр-ад-

миралым. Апхуэдэуи абы

къыхигъэщащ: «Къэрал

псори, абы Иранри яхэту,

хуитщ дунейпсо хым теты-

ну. КъимыдэкIэ, дэ зыдгъэ-

хьэзырыркъым зым и псы

гъунапкъи зэпыдупщIыну».

Апхуэдэу щытми, США-

ми, Израилми, къухьэпIэм

щыIэ къэрал зыбжанэми къа-

лъытэ Ираным и псалъэхэм

дзыхь яхуэпщIыщэ мыхъуну

икIи абыхэм я кхъухьхэр я

нэIэм щIагъэтщ.

Сабийхэр Iэщэ къыща-

гъэсэбэп зэныкъуэкъухэм ха-

шэу хуамыдэным и махуэщ.

ООН-м и Ассамблее Нэ-

хъыщхьэм 2000 гъэм ищIа

унафэмкIэ ягъэуващ.

1929 гъэм Налшык щIыпIэ

мыхьэнэ зиIэ курорт хъуащ.

1957 гъэм Кавказ Ищхъэ-

рэм щыяпэ дыдэу Налшык те-

левиденэм лэжьэн щIидзащ.

1961 гъэм дунейм щыяпэу

СССР-м «Венера-1» стан-

цыр иутIыпщащ.

1979 гъэм Женевэ (Швей-

царие) климатымкIэ япэ ду-

нейпсо конференцым лэжьэн

щыщIидзащ.

США-м и 16-нэ президенту

щыта, а къэралым и Респуб-

ликэ партым и къызэгъэпэ-

щакIуэхэм ящыщ зы Лин-

кольн Авраам къызэралъху-

рэ илъэс 205-рэ ирокъу.

КъБР-м и Къэрал саугъэ-

тым и лауреат, усакIуэ Къэ-

шэж Иннэ къыщалъхуа ма-

хуэщ.

Дунейм и щытыкIэнур

   «pogoda.yandex.ru» сайтым

зэритымкIэ, Налшык уэфIу

щыщытынущ. Махуэм хуабэр

градуси 2 - 3, жэщым щIыIэр

градуси 3 - 1 щыхъунущ.

Газетхэмрэ журналхэмрэ къезыгъэхьынухэм гу зылъатапхъэ

Къэбэрдей-Балъкъэр Республикэм и къэрал властым иКъэбэрдей-Балъкъэр Республикэм и къэрал властым иКъэбэрдей-Балъкъэр Республикэм и къэрал властым иКъэбэрдей-Балъкъэр Республикэм и къэрал властым иКъэбэрдей-Балъкъэр Республикэм и къэрал властым и
гъэзэщIакIуэ органхэм я зэхэлъыкIэм теухуауэгъэзэщIакIуэ органхэм я зэхэлъыкIэм теухуауэгъэзэщIакIуэ органхэм я зэхэлъыкIэм теухуауэгъэзэщIакIуэ органхэм я зэхэлъыкIэм теухуауэгъэзэщIакIуэ органхэм я зэхэлъыкIэм теухуауэ

Къэбэрдей-БалъкъэрКъэбэрдей-БалъкъэрКъэбэрдей-БалъкъэрКъэбэрдей-БалъкъэрКъэбэрдей-Балъкъэр
Республикэм и Iэтащхьэм иРеспубликэм и Iэтащхьэм иРеспубликэм и Iэтащхьэм иРеспубликэм и Iэтащхьэм иРеспубликэм и Iэтащхьэм и

УказУказУказУказУказ

1. Къэбэрдей-Балъкъэр Республикэм и
Правительствэр.

2. Къэбэрдей-Балъкъэр Республикэм и
министерствэхэр:

Къэбэрдей-Балъкъэр Республикэм Узын-
шагъэр хъумэнымкIэ и министерствэр

Къэбэрдей-Балъкъэр Республикэм Щэн-
хабзэмкIэ и министерствэр

Къэбэрдей-Балъкъэр Республикэм Егъэ-
джэныгъэмкIэ, щIэныгъэмрэ щIалэгъуалэм
я IуэхухэмкIэ и министерствэр

Къэбэрдей-Балъкъэр Республикэм щIы-
уэпсым и хъугъуэфIыгъуэхэмрэ экологием-
кIэ и министерствэр

Къэбэрдей-Балъкъэр Республикэм Про-
мышленностымрэ сатумкIэ и министер-
ствэр

Къэбэрдей-Балъкъэр Республикэм Мэ-
къумэш хозяйствэмкIэ и министерствэр

Къэбэрдей-Балъкъэр Республикэм Спор-
тымкIэ и министерствэр

Къэбэрдей-Балъкъэр Республикэм Ухуэ-
ныгъэмрэ псэупIэ-коммунальнэ хозяйст-
вэмкIэ и министерствэр

Къэбэрдей-Балъкъэр Республикэм
Транспортымрэ гъуэгу хозяйствэмкIэ и ми-
нистерствэр

Къэбэрдей-Балъкъэр Республикэм Лэ-
жьыгъэмрэ социальнэ зыужьыныгъэмкIэ и
министерствэр

Къэбэрдей-Балъкъэр Республикэм
ФинансхэмкIэ и министерствэр

Къэбэрдей-Балъкъэр Республикэм Эко-
номикэ зыужьыныгъэмкIэ и министерс-
твэр

3. Къэбэрдей-Балъкъэр Республикэм и

«Урысей Федерацэм и къэрал властым и
хабзэубзыху (лIыкIуэ), гъэзэщIакIуэ орган-
хэр къызэгъэпэщыным теухуа, зыуэ щыт
хабзэхэм я IуэхукIэ» Федеральнэ законым
и 117 статьям и 4-нэ пунктым, Къэбэрдей-
Балъкъэр Республикэм и Конституцэм и 81
статьям и «б» пунктым япкъ иткIэ, унафэунафэунафэунафэунафэ
сощI:сощI:сощI:сощI:сощI:

1. ЗэхъуэкIын:
Къэбэрдей-Балъкъэр Республикэм Къэ-

рал мылъкур зехьэнымрэ щIы IуэхухэмкIэ
и министерствэр Къэбэрдей-Балъкъэр Рес-
публикэм ЩIы Iуэхухэмрэ мылъкур зехьэ-
нымкIэ и къэрал комитету;

Къэбэрдей-Балъкъэр Республикэм Узын-
шагъэр хъумэнымрэ курортхэмкIэ и минис-
терствэр Къэбэрдей-Балъкъэр Республи-
кэм Узыншагъэр хъумэнымкIэ и минис-
терствэу;

Къэбэрдей-Балъкъэр Республикэм
Спортымрэ туризмэмкIэ и министерствэр
Къэбэрдей-Балъкъэр Республикэм Спор-
тымкIэ и министерствэрэ Къэбэрдей-Балъ-
къэр Республикэм Курортхэмрэ туризмэм-
кIэ и къэрал комитету;

Къэбэрдей-Балъкъэр Республикэм Егъэ-
джэныгъэмрэ щIэныгъэмкIэ и министер-
ствэр Къэбэрдей-Балъкъэр Республикэм
ЕгъэджэныгъэмкIэ, щIэныгъэмрэ щIалэ-
гъуалэм я IуэхухэмкIэ и министерствэу;

Къэбэрдей-Балъкъэр Республикэм Хъы-
барегъащIэ IуэхущIапIэхэмкIэ, жылагъуэ,
дин зэгухьэныгъэхэмкIэ и министерствэр
Къэбэрдей-Балъкъэр Республикэм Печа-
тымрэ цIыхубэ коммуникацэхэмкIэ и къэ-
рал комитету;

Къэбэрдей-Балъкъэр Республикэм ухуэ-
ныгъэмрэ архитектурэмкIэ и министерствэр
Къэбэрдей-Балъкъэр Республикэм ухуэны-
гъэмрэ псэупIэ-коммунальнэ хозяйствэм-
кIэ и министерствэу;

Къэбэрдей-Балъкъэр Республикэм Энер-
гетикэмкIэ, псэупIэ-коммунальнэ хозяйст-
вэмрэ тариф политикэмкIэ и министерствэр
Къэбэрдей-Балъкъэр Республикэм Энерге-
тикэмрэ тарифхэмкIэ и къэрал комитету;

Къэбэрдей-Балъкъэр Республикэм
ТранспортымкIэ, связымрэ гъуэгу хозяй-

ствэмкIэ и министерствэр Къэбэрдей-Балъ-
къэр Республикэм транспортымрэ гъуэгу
хозяйствэмкIэ и министерствэу.

2. ЩымыIэжу къэлъытэн:
Къэбэрдей-Балъкъэр Республикэм Мэз

хозяйствэмкIэ и къэрал комитетыр, абы и
къалэнхэр Къэбэрдей-Балъкъэр Республи-
кэм ЩIыуэпсым и хъугъуэфIыгъуэхэмрэ
экологиемкIэ и министерствэм и пщэ дэлъ-
хьауэ;

Къэбэрдей-Балъкъэр Республикэм Къэ-
ралыр зыхуэныкъуэ заказхэр щIынымкIэ и
къэрал комитетыр.

3. Къэщтэн Къэбэрдей-Балъкъэр Респуб-
ликэм и къэрал властым и гъэзэщIакIуэ
органхэм я зэхэлъыкIэу мы унафэм щIы-
гъур.

4. Къэбэрдей-Балъкъэр Республикэм и
Правительствэм и УнафэщIым къуэдзэу
плIы, абыхэм ящыщу тIур япэу, иIэу гъэу-
вын.

5. Къэбэрдей-Балъкъэр Республикэм и
Правительствэм къалэн щыщIын:

мазэ пIалъэм къриубыдэу Къэбэрдей-
Балъкъэр Республикэм и къэрал властым
и гъэзэщIакIуэ органхэм я зэхэлъыкIэм теу-
хуа хабзэр къищтэну;

мы Указым къыщыгъэлъэгъуа зэхъуэ-
кIыныгъэхэр егъэкIуэкIыныр къызэригъэ-
пэщыну;

езым и актхэр мы Указым иригъэзэгъы-
ну.

6. Къару ямыIэжу къэлъытэн Къэбэрдей-
Балъкъэр Республикэм и Iэтащхьэм «Къэ-
бэрдей-Балъкъэр Республикэм и къэрал
властым и гъэзэщIакIуэ органхэм я зэхэ-
лъыкIэм теухуауэ» 2012 гъэм щэкIуэгъуэм
и 14-м къыдигъэкIа Указ №163-УГ-м и 3-
нэ, 4-нэ пунктхэм.

7. Мы Указым къару егъуэт абы Iэ щы-
щIэздза махуэм щегъэжьауэ.

Къэбэрдей-Балъкъэр РеспубликэмКъэбэрдей-Балъкъэр РеспубликэмКъэбэрдей-Балъкъэр РеспубликэмКъэбэрдей-Балъкъэр РеспубликэмКъэбэрдей-Балъкъэр Республикэм
и Iэтащхьэм и къалэнхэр пIалъэкIэи Iэтащхьэм и къалэнхэр пIалъэкIэи Iэтащхьэм и къалэнхэр пIалъэкIэи Iэтащхьэм и къалэнхэр пIалъэкIэи Iэтащхьэм и къалэнхэр пIалъэкIэ
зыгъэзащIэ зыгъэзащIэ зыгъэзащIэ зыгъэзащIэ зыгъэзащIэ          КIУЭКIУЭ         КIУЭКIУЭ         КIУЭКIУЭ         КIУЭКIУЭ         КIУЭКIУЭ Юрий. Юрий. Юрий. Юрий. Юрий.

Налшык къалэ
2014 гъэм мазаем и 11-м
№30-УГ

Къэбэрдей-Балъкъэр Республикэм и IэтащхьэмКъэбэрдей-Балъкъэр Республикэм и IэтащхьэмКъэбэрдей-Балъкъэр Республикэм и IэтащхьэмКъэбэрдей-Балъкъэр Республикэм и IэтащхьэмКъэбэрдей-Балъкъэр Республикэм и Iэтащхьэм
2020202020111114 гъэм мазаем и 14 гъэм мазаем и 14 гъэм мазаем и 14 гъэм мазаем и 14 гъэм мазаем и 11-м къыдигъэкIа Указ №30-УГ-мкIэ къащтащ1-м къыдигъэкIа Указ №30-УГ-мкIэ къащтащ1-м къыдигъэкIа Указ №30-УГ-мкIэ къащтащ1-м къыдигъэкIа Указ №30-УГ-мкIэ къащтащ1-м къыдигъэкIа Указ №30-УГ-мкIэ къащтащ

Къэбэрдей-Балъкъэр Республикэм и къэралКъэбэрдей-Балъкъэр Республикэм и къэралКъэбэрдей-Балъкъэр Республикэм и къэралКъэбэрдей-Балъкъэр Республикэм и къэралКъэбэрдей-Балъкъэр Республикэм и къэрал
властым и гъэзэщIакIуэ органхэм явластым и гъэзэщIакIуэ органхэм явластым и гъэзэщIакIуэ органхэм явластым и гъэзэщIакIуэ органхэм явластым и гъэзэщIакIуэ органхэм я

ЗЭХЭЛЪЫКIЭРЗЭХЭЛЪЫКIЭРЗЭХЭЛЪЫКIЭРЗЭХЭЛЪЫКIЭРЗЭХЭЛЪЫКIЭР
къэрал властым и нэгъуэщI гъэзэщIакIуэ
органхэр:

Къэбэрдей-Балъкъэр Республикэм и
Iэтащхьэмрэ Правительствэмрэ я Iуэхухэр
зэкIэлъыгъэкIуэнымкIэ Управленэр

Къэбэрдей-Балъкъэр Республикэм и
IуэхущIапIэу Урысей Федерацэм и Прези-
дентым и деж зэпымыууэ щыIэр

Къэбэрдей-Балъкъэр Республикэм и
IуэхущIапIэу Санкт-Петербург къалэм зэ-
пымыууэ щыIэр

Къэбэрдей-Балъкъэр Республикэм
ЦIыхухэм IэнатIэ яIэнымкIэ и къэрал коми-
тетыр

Къэбэрдей-Балъкъэр Республикэм ЩIы
Iуэхухэмрэ мылъкур зехьэнымкIэ и къэрал
комитетыр

Къэбэрдей-Балъкъэр Республикэм Ку-
рортхэмрэ туризмэмкIэ и къэрал комитетыр

Къэбэрдей-Балъкъэр Республикэм Печа-
тымрэ цIыхубэ коммуникацэхэмкIэ и къэ-
рал комитетыр

Къэбэрдей-Балъкъэр Республикэм Энер-
гетикэмрэ тарифхэмкIэ и къэрал комитетыр

Къэбэрдей-Балъкъэр Республикэм и Къэ-
рал псэупIэ инспекцэр

Къэбэрдей-Балъкъэр Республикэм и Ар-
хив къулыкъур

Къэбэрдей-Балъкъэр Республикэм
ЗэзыгъэкIуж судыщIэхэм я лэжьыгъэр
зэкIэлъыгъэкIуэнымкIэ и къулыкъур

Къэбэрдей-Балъкъэр Республикэм
ВетеринариемкIэ и управленэр

Къэбэрдей-Балъкъэр Республикэм
ЦIыхухэм я щытыкIэр тхынымкIэ и управ-
ленэр

Газетхэмрэ журналхэмрэ къезыгъэхьынухэм гу зылъатапхъэ

Урысей Федерацэм хамэ къэрал IуэхухэмкIэ и
министр Лавров Сергейрэ «Адыгэ унэм» и
хьэтиякIуэ Багъ Алъкъэсрэ зэжраIэн я куэдщ.

Дунейпсо Адыгэ Хасэм и тхьэмадэ Сэхъурокъуэ
Хьэутий хуэзащ УФ-м и Правительствэм и
УнафэщIым и къуэдзэ Козак Дмитрий.

Краснодар крайм и губернаторым и япэ
къуэдзэ Хьэту Жамболэт хамэ къэрал къикIа
адыгэхэм йопсалъэ.

«Адыгэ унэр»
Олимпиадэм хэтхэм
я кIуапIэ мэхъу

- МЫ илъэсыр зэрыщIидзэ-
рэ республикэм щатхащ фэ-
гъазэ узыр япкърыту цIы-
хуитI, - жиIащ УФ-м цIыху-
хэм я хуитыныгъэмрэ зэпэ-
щыныгъэмрэ кIэлъыплъы-
нымкIэ и управленэм и къу-
дамэу КъБР-м щыIэм и лэ-
жьакIуэ Луцкая Татьянэ.

Абы зэрыжиIамкIэ, сы-
маджэ хъуаитIри республи-
кэм щыпсэу цIыхубз ба-
лигъщ, пIалъэ кIыхькIэ нэ-
гъуэщI щIыпIэ щыIауэ.

УФ-м цIыхухэм я хуиты-
ныгъэмрэ зэпэщыныгъэмрэ
кIэлъыплъынымкIэ и управ-
ленэм и къудамэу КъБР-м
щыIэм къызэригъэлъа-
гъуэмкIэ, 2005 - 2010 гъэ-

КъБР-м Лэжьыгъэмрэ
социальнэ зыужьыны-
гъэмкIэ и министерствэм и
коллегием и зэIущIэм нэ-
гъабэ зэфIагъэкIахэр щы-
зэхалъхьэжащ, апхуэдэу
мы гъэм къапэщыт къалэн-
хэр щагъэбелджылащ.

ЗЭХЫХЬЭМ и пэ къи-
хуэу, «Урысей зэкъуэт» по-
литикэ партым и
ГъэзэщIакIуэ комитет
нэхъыщхьэм и фIыщIэ
тхылъыр министрым и
къалэнхэр езыхьэкI Тюбе-
ев Альберт иратыжащ. Ар
абы къыхуагъэфэщащ зи
унафэщI «Унагъуэ быдэ»
парт проектыр пхы-
гъэкIыным жыджэру зэры-
хэтым папщIэ.

Тюбеев Альберт и отчет
докладым къызэрыщи-
гъэлъэгъуамкIэ, къэрал со-
циальнэ политикэр гъэзэ-
щIэнымкIэ лэжьыпхъэхэм
ятеухуауэ 2012 гъэм на-
къыгъэм и 7-м Урысей Фе-
дерацэм и Президентым
къыдигъэкIа Указ №597-м
щыубзыхуахэр я лъабжьэу
Iуэхур къызэрагъэпэщ.
IэнатIэхэм улахуэм зэры-
щыхагъэхъуэну щIыкIэм и
Программэр КъБР-м и Пра-
вительствэм къищтащ икIи
абы и япэ Iыхьэм щыгъэ-
белджыла псори нэгъабэ
зэфIагъэкIащ. Къапщтэмэ,
2013 гъэм и щIышылэ - щэ-
кIуэгъуэ мазэхэм респуб-
ликэм ику ит улахуэр, ипэ
ита илъэсым елъытауэ,
процент 14,9-кIэ къыщаIэ-
тамэ, егъэджэныгъэм,
узыншагъэр хъумэным,
цIыхухэм социальнэу къа-
щхьэщыжыным и IэнатIэ-
хэм, зэрызэкIэлъыкIуэм
хуэдэу, процент 34,3-кIэ,
36,4-кIэ, 34-кIэ щыхагъэ-
хъуащ.

- Къэбэрдей-Балъкъэрым
и лъэныкъуищ комиссэм
игъэхьэзырауэ щытащ
предприятэхэм я лэжьа-
кIуэхэм я улахуэр нэгъабэ
зэрызэхуагъэкIуэну щIы-
кIэр. Абы ипкъ иткIэ, япэ
разряд зиIэ рабочэм и
IэщIагъэ нэхъыщхьэм и зэ-
зыгъэуIу тариф ставкэр
нэхъ мащIэ дыдэу сом
5526-рэ хъууэ къащтащ.
Ар тещIыхьат лэжьэгъуэ
ныбжьым итхэм я улахуэр
сом 18120-м нэгъэсыным.
Социальнэ-лэжьыгъэ зэху-
щытыкIэхэр зэкIэлъыгъэ-
кIуэнымкIэ республикэ
лъэныкъуищ комиссэм и
унафэкIэ, тарифхэр зэры-
зэхуагъакIуэр къэтпщы-
тащ. Абы цIыху 19864,3-рэ
щылажьэ предприятэу
253-рэ къызэщIедгъэубы-
дащ, IэнатIи 178-м гуп зэ-
гурыIуэныгъэхэр щызэ-
редгъэщIылIащ. ЩыщIэны-
гъэхэм ящыщщ лэжьыгъэ

Коллегиехэр

Илъэсыр
зыхуэдар

зэгуэгъухэм улахуэр хуаб-
жьу зэрыщызэщхьэщы-
кIыр, предприятэ 92-м
щратыр псэун папщIэ нэхъ
мащIэ дыдэу зыхуейм зэ-
рынэмысыр. УФ-м Лэжьы-
гъэмкIэ и кодексыр къы-
зэпаудри, IэнатIищым я
цIыхухэр улахуэншэу от-
пуск ягъэкIуащ, - жиIащ
къэпсэлъам. - Къэбэрдей-
Балъкъэрстатым къызэри-
тамкIэ, нэгъабэ и щIышы-
лэ - щэкIуэгъуэ мазэхэм
республикэм и предприя-
тэ инхэмрэ курытхэмрэ
мазэ улахуэр ику иту сом
17740,8-м щынэсащ икIи,
ипэ ита илъэсым и апхуэ-
дэ лъэхъэнэм елъытауэ
процент 14,9-кIэ щыхэ-
хъуащ. ЦIыху мин 91,6-рэ
щылажьэ предприятэ
1239-м гуп зэгурыIуэны-
гъэхэр щагъэзащIэ. Апхуэ-
дэу IэнатIэхэм я щIыналъэ,
я республикэ зэгурыIуэ-
ныгъэу 42-рэ зэращIылIащ.

Министрым и къалэнхэр
зыгъэзащIэм къызэрыхи-
гъэщамкIэ, сабий зыпI уна-
гъуэхэм защIэгъэкъуэныр я
лэжьыгъэм и унэтIыныгъэ
нэхъыщхьэхэм ящыщщ.
Нэгъабэ унагъуэ мин 64-м
къэрал пособиеу сом мел-
уан 887-рэ мин 239,3-рэ,
сабийм кIэлъыплъхэм мазэ
къэс ират ахъшэу мелуан
615-рэ мини 162,7-рэ
хухахащ. ПсэупIэ-комму-
нальнэ Iуэхутхьэбзэхэм я
уасэм пагъэкIуэн папщIэ,

унагъуэ 9283-м
сом мелуани
120,6-кIэ зы-
щ Iагъэкъуащ.
Къэрал соци-
альнэ дэIэпы-
къуныгъэ хуэ-
ныкъуэхэм я
республикэ ре-
гистрым цIыху
47293-рэ щат-
хащ. Псори зэ-
хэту абыхэм
нэгъабэ зэ еты-
гъуэу сом мел-
уан 283-рэ мин
245-рэ хуха-
хащ. Къищынэ-
мыщIауэ, льго-
тэ зиIэу рес-
публикэ регис-
трым щыт
цIыху мини
100-м псэупIэ-
к о м м у н а л ь н э

Iуэхутхьэбзэхэм пэкIуэу
сом мелардым щIигъу къа-
гъэсэбэпащ. Пенсионер
33377-м я пенсэм феде-
ральнэ социальнэ ахъшэ
хущIагъу. Илъэс кIуам а
Iуэхум сом мелуан 51-рэ
мини 175-рэ хуаутIыпщащ.
Сабий зыпI унагъуэхэм
къэрал пособие лIэужьы-
гъуэ псори мазэ къэс и чэ-
зум яIэрыхьащ.

Тюбеев Альберт зэры-
жиIамкIэ, социальнэ Iуэху-
тхьэбзэхэр зэфIэзыгъэкI
IэнатIэу 21-рэ яIэщ. Абы-
хэм нэгъабэ къэрал шэсы-
пIэ зиIэ Iуэхутхьэбзэу мел-
уани 4-рэ мин 900-рэ 50-
рэ щагъэзэщIащ. Отчет
лъэхъэнэм къриубыдэу
дэIэпыкъуэгъу хуэныкъуэу
цIыху 9429-рэ щхьэхуэу
къахутащ, 17-р чэзум
ягъэуващ. Зи ныбжь хэ-
кIуэтарэ ныкъуэдыкъуэу
4024-м социальнэ Iуэху-
тхьэбзэ зэмылIэужьы-
гъуэу зы мелуанрэ мин
290-м щIигъу я унагъуэхэм
щыхуащIащ. Гуп хэхауэ 13
щыIэщи, псэукIэр къызы-
техьэлъэхэм, щытыкIэ
гугъум ихуахэм якIэлъоплъ,
ахэр зыхуей хуагъазэ. Ап-
хуэдэ социальнэ Iуэхутхьэ-
бзэу мин 60105-рэ рес-
публикэм и цIыху 17992-м
хузэфIагъэкIащ. Соци-
альнэ, социально-медици-
нэ дэIэпыкъуныгъэ хуей
зылъэмыкIхэм псынщIэу
ялъэIэс я къудамэ пщыкIуз

зэгъэуIуахэр 520-рэ ира-
джащ, зи закъуэрэ ны-
къуэдыкъуэу 815-м зыщIа-
гъэкъуащ, Iуэхутхьэбзэ
зэмылIэужьыгъуэу 6108-
рэ хуащIащ.

- «Къэбэрдей-Балъкъэр
Республикэм и къэрал
дамыгъэхэм я IуэхукIэ»
КъБР-м и Закон №29-РЗ-м
тету, бынитху е нэхъыбэ
зыпIа (зыпI), балигъ мы-
хъуауэ зы сабий е нэхъы-
бэ зиIэ анэхэм я бжыгъэр
зэпымыууэ зэкIэлъыхьауэ
къыхыдотхыкI. Нобэ ири-
хьэлIэу ахэр 3028-рэ,
«Анэм и щIыхь» къэрал ме-
далыр зыхуагъэфэщахэр
184-рэ мэхъу. Я псэупIэхэр
ирагъэфIэкIуэн папщIэ
бынунагъуэшхуэу 181-м
зэрадэIэпыкъу сертифи-
катхэр иратащ. Сабийхэм
я зыгъэпсэхугъуэ зэманыр
зэрыдубзыхуам хуэдэу
къызэдгъэпэщащ. Нэгъабэ
а Iуэхум ныбжьыщIэ
18892-рэ хузэщIэдгъэу-
Iуащ. Ди лэжьыгъэр нэхъ
зыубгъуауэ хэIущIыIу
тщIын папщIэ, «Зыуэ щыт
социальнэ телефон»-мкIэ
цIыхухэм запыдощIэ.
«Дзыхь зыхуащI сабий те-
лефон» зыфIэтщамрэ зи
ныбжь хэкIуэтахэм я Ду-
нейпсо махуэмрэ теухуауэ
апхуэдэ IуэхугъуитI нэгъа-
бэ едгъэкIуэкIащ. «Унагъуэ
быдэ» парт проектым хы-
хьэу унагъуэ хуэмыщIахэм-
рэ сабий куэд зыпIхэмрэ
папщIэ псапащIэ акцэхэр
къызэдгъэпэщащ, зэры-
дубзыхуам тету, чэзу-чэ-
зууэ ныбжьыщIэхэр зып-
лъыхьакIуэ тшащ, я нэгу
зедгъэужьащ, - жиIащ ми-
нистрым и къалэнхэр зы-
гъэзащIэм. - Илъэс кIуам
тхыгъэ 451-рэ къытредгъэ-
дзащ, 784-рэ ди министер-
ствэм и Интернет-сай-
тым, 86-рэ КъБР-м и
Iэтащхьэм и Интернет-сай-
тым, 649-рэ Правитель-
ствэм и порталым итлъхь-
ащ, республикэ телевиде-
нэмрэ радиомрэ папщIэ
сюжет 294-рэ дгъэхьэзы-
ращ.

Тюбеев Альберт мы гъэм
къапэщыт къалэнхэри зэ-
хыхьэм щигъэбелджылащ.
Ахэр Iуэхугъуэ 14 мэхъу.

Абы жиIам дыщIагъужу
зэIущIэм къыщыпсэлъащ
Къэбэрдей-Балъкъэрым и
Профсоюз организацэхэм
я зэгухьэныгъэм и Iэта-
щхьэм и къуэдзэ, Лэжьы-
гъэмрэ социальнэ зыу-
жьыныгъэмкIэ министер-
ствэм деж щыIэ Жылагъуэ
советым и унафэщI Егоро-
вэ Галинэ, КъБР-м и Пар-
ламентым ЛэжьыгъэмкIэ,
социальнэ политикэмрэ
узыншагъэр хъумэнымкIэ
и комитетым и тхьэмадэ
Жанатаев Сэлим, къэрал
къулыкъущIэхэм я профсо-
юзым и рескомым и уна-
фэщI Бакъ Фаинэ сымэ.

КъБР-м и вице-премье-
рым и къалэнхэр зыгъэ-
защIэ Къуэдзокъуэ Мухьэ-
мэд зэIущIэм кърикIуар зэ-
хилъхьэжу япэ игъэщып-
хъэу къилъытэ Iуэхугъуэ-
хэр игъэнэIуа нэужь, зы-
тепсэлъыхьахэр унафэкIэ
щIагъэбыдащ, мы гъэм зэ-
рылэжьэну планыр къащ-
тащ.

Зэхыхьэм хэтащ ди рес-
публикэм и Iэтащхьэм и
чэнджэщэгъу Уянаевэ
Iэминат.

ХЬЭЖЫКЪАРЭ Алик.

 Фэгъазэм
узэрыпэщIэтыфынур
сыт хуэдэ Iэмал?

хэм фэгъазэр зыпкърыт ди
щIыналъэм щыIакъым.
2011 гъэм щIыпIэм щымыщ
гуэрым а узыр республикэм
кърихьауэ къахутащ, 2012
гъэм щытыкIэр шынагъуэу
щытащ: цIыху 52-рэ сыма-
джэ хъуат. 2013 гъэм а узыр
пкърыту зы цIыху гъунэгъу
хэгъуэгум къикIри ди респуб-
ликэм къэкIуащ.

Урысей Федерацэм и хэ-
гъуэгу псоми хуэдэу, Кавказ
Ищхъэрэ Федеральнэ щIына-
лъэм узыфэм зыщиубгъу-
нымкIэ шынагъуэхэр
щыIэщ, абы къыхэкIыуи
ц I ы х у х э р
зыкIэлъыплъыжыну къыху-
раджэ.

- Фэгъазэм и мастэр зыха-
мылъхьа балигъи сабии рес-
публикэм щыIэщ, - жиIащ
Луцкая Татьянэ. - Языны-
къуэхэм пIалъэ гуэркIэ мас-
тэр зыхрагъалъхьэ хъуну-
къым, адрейхэм я дин еп-
лъыкIэхэр и лъабжьэу хущ-
хъуэр зрахьэлIэн ядэркъым.
Iэмал имыIэу а мастэр зых-
рагъэлъхьэн хуейщ дохутыр-
хэмрэ егъэджакIуэхэмрэ,
ахэр цIыху гупышхуэхэм зэ-
рахэтым къыхэкIыу узыфэ
зэрыцIалэм зрагъэубгъункIэ
шынагъуэшхуэ щыIэщи. Фэ-
гъазэр нэхъ псынщIэу зы-
зыубгъу икIи къыппкъ-
рыхьэ узыфэ зэрыцIалэхэм
ящыщщ. Ар хьэлъэу екIуэкI-
мэ, шынагъуэ щыIэщ абы
тхьэмбылым, щхьэ куцIым,
нэм епха узыфэхэр къигъэ-
хъеинкIэ, абы Iэпкълъэп-
къым зэрызыщиубгъум
елъытауэ цIыхум и акъылыр
зыIигъэхьэнкIэ, апхуэдэуи
илIыкIынкIэ хъунущ. Ба-
лигъхэмрэ ныбжьыщIэхэмрэ
фэгъазэр нэхъ хьэлъэу икIи
кIыхьлIыхьу ирахьэкI. Фэ-
гъазэм и мастэр я бынхэм
хезыгъэIун зымыдэ адэ-анэ-
хэм я сабийхэм я узынша-
гъэр, я гъащIэр щытыкIэ
шынагъуэ ирагъэувэ. Фэгъа-
зэм узэрыпэщIэтыфыну щы-
Iэр зы Iэмал закъуэщ - абы
и мастэр зыхегъэлъхьэн
хуейуэ аращ».

КъБР-м Узыншагъэр
хъумэнымрэ

курортхэмкIэ
и министерствэ.

Узыншагъэ

Урысей Федерацэм фэгъазэм (корь) зыщиубгъуным-
кIэ щытыкIэ шынагъуэ зэрыщыщыIэм къыхэкIыу,
IэщIагъэлIхэм цIыхухэм чэнджэщ ират а узыфэм зэ-
рыпэщIэт мастэр зырызыхрагъалъхьэрэ илъэси 10
дэкIамэ, иджыри зэ зыхрагъэIуну. Псом хуэмыдэу зы-
кIэлъыплъыжын хуейщ цIыху куэдым яхэтхэр, пса-
лъэм папщIэ, егъэджакIуэхэр, дохутырхэр, шхапIэм и
лэжьакIуэхэр, жылагъуэ транспортым и водителхэр.

Тюбеев Альберт

Сурэтхэр МАМИЙ Руслан трихащ.

2013 гъэм мазаем и 1-м щегъэжьауэ ирагъэкIуэкIа
лэжьыгъэм папщIэ цIыхухэм хуагъэува пенсэхэм
проценти 6,5-кIэ хагъэхъуащ. Къэбэрдей-Балъкъэр
Республикэм щыщ пенсионеру мини 170-м нэбла-
гъэм дэтхэнэми ику иту хущIагъуар сом 468,62-рэ
мэхъу.

ДЫЗЭРЫТ илъэсым къриубыдэу хэкIыпIэ зэмылIэу-
жьыгъуэхэм я хьэкъкIэ иджыри пенсионерхэм яIэ-
рыхьа ахъшэм зыбжанэрэ хущIагъунущ. Къапщтэмэ,
мэлыжьыхьым и 1-м ирагъэкIуэкIа лэжьыгъэм пап-
щIэ ят пенсэхэм щIагъунущ Урысейм и Пенсэ фон-
дым и хэхъуэхэр зы пенсионерым тещIыхьауэ нэхъы-
бэ зэрыхъуам къыпэкIуэнум щыщ. Социальнэ пенсэ-
хэр УФ-м щыпсэун папщIэ пенсионерыр нэхъ мащIэ
дыдэу зыхуейм нэгъабэ зэрызихъуэжам тету нэхъы-
бэ ящIынущ.

Зэрыхабзэу, лэжьапIэ IэнатIэхэм Iут пенсионер-
хэм илъэс къэс хущIагъу ахъшэр шыщхьэуIу мазэм
къабжыжынущ.

Мы гъэм зэхъуэкIыныгъэ халъхьащ сабий куэд зиIа
анэхэм я пенсэхэр къызэрыхуабжми. УФ-м лэжьы-
гъэмрэ социальнэ зыужьыныгъэмкIэ и министр То-
пилин Максим иджыблагъэ зэрыжиIамкIэ, абыхэм
пенсэ щIыхуагъэув илъэс бжыгъэм дяпэкIэ хагъэхьэ-
нущ ещанэ сабий зэрагъуэтам къыхэкIыу мылажьэу
зэрыщыса зы илъэсрэ ныкъуэр (алъандэрэ стажым
хагъэхьэу щытар сабиитI зэрапIам пэкIуэ зэманырт
- нэхъыбэ дыдэу илъэсищт). А хабзэр ятохуэ сабий
куэд зиIэ анэхэм ящыщу нэхъ япэкIэ пенсэм кIуахэми.
Абыхэми мы мазэм щегъэжьауэ хущIагъужынущ нэхъ
япэм къамылъытауэ щыта зы илъэсрэ ныкъуэм хуэзэ
пенсэр. 2015 гъэм щегъэжьауэ сабий куэд зиIэ анэ-
хэм пенсэ щыхуагъэувкIэ абыхэм я стажым хагъэхьэ-
нущ сабий еплIанэр зэрагъуэтам къыхэкIыу зэрыщы-
са илъэсрэ ныкъуэри (псори зэхэту илъэси 6).

УФ-м и Пенсэ фондым и къудамэу
КъБР-м щыIэм и пресс-IуэхущIапIэ.

«Къэбэрдей-Балъкъэр Республикэм и къэрал, муници-

пальнэ Iуэхутхьэбзэхэр дэгъэкIынымкIэ къалэн куэд

зыгъэзащIэ центр» къэрал бюджет IуэхущIапIэм зэфIи-

гъэкI Iуэхутхьэбзэхэм 2014 гъэм щIышылэм и 27 лъан-

дэрэ нэхъри зригъэубгъуащ. Иджы абы цIыхухэм къа-

Iех мы къыкIэлъыкIуэ Iуэхухэм ятеухуа документхэр:

- цIыхухэр щыпсэу е здэщыIэ щIыпIэм щытхынымкIэ;

- цIыхухэр щыпсэуа е здэщыIа щIыпIэмкIэ учетым

къитхыкIыжынымкIэ;

- Урысей Федерацэм и цIыхум и паспортыр и пIалъэр

зэрикIам, абы къыщыгъэлъэгъуа Iуэху щхьэхуэхэр зэ-

рызэрахъуэкIам е езы паспортыр зэрызэIагъэхьам къы-

хэкIыу зэхъуэкIынымкIэ.

Мы Iуэхум нэхъ зэпкърыхауэ щыгъуазэ зыфщI хъу-

нущ мы адресымкIэ: КъБР, Налшык къалэ, Хъураным и

уэрам, унэ №9.

Телефонхэр: (8662) 42-10-21, (8662) 42-09-15 (факс).

Электрон пощтыр: hotmail@mfckbr.ru

Къэбэрдей-Балъкъэр Республикэм экономикэ

зыужьыныгъэмкIэ и министрым теухуауэ

Къэбэрдей-Балъкъэр

Республикэм и Iэтащхьэм и

Указ

1. Къэбэрдей-Балъкъэр Республикэм и Конституцэм и

81 статьям и «б» пунктым ипкъ иткIэ, Къэбэрдей-Балъ-

къэр Республикэм экономикэ зыужьыныгъэмкIэ и ми-

нистру гъэувын Мусуков Алий ТIэхьир и къуэр.

2. Мы Указым къару егъуэт абы Iэ щыщIэздза махуэм

щегъэжьауэ.

Къэбэрдей-Балъкъэр Республикэм

и Iэтащхьэм и къалэнхэр пIалъэкIэ

зыгъэзащIэ                         КIУЭКIУЭ Юрий

Налшык къалэ

2014 гъэм мазаем и 11-м

№31-УГ

Къэбэрдей-Балъкъэр Республикэм ухуэныгъэмрэ

псэупIэ-коммунальнэ хозяйствэмкIэ и министрым

теухуауэ

Къэбэрдей-Балъкъэр

Республикэм и Iэтащхьэм и

Указ

1. Къэбэрдей-Балъкъэр Республикэм и Конституцэм и

81 статьям и «б» пунктым ипкъ иткIэ, Къэбэрдей-Балъ-

къэр Республикэм ухуэныгъэмрэ псэупIэ-коммунальнэ

хозяйствэмкIэ и министру гъэувын Тутыкъу Анзор Мыр-

зэбэч и къуэр.

2. Мы Указым къару егъуэт абы Iэ щыщIэздза махуэм

щегъэжьауэ.

Къэбэрдей-Балъкъэр Республикэм

и Iэтащхьэм и къалэнхэр пIалъэкIэ

зыгъэзащIэ                         КIУЭКIУЭ Юрий

Налшык къалэ

2014 гъэм мазаем и 11-м

№32-УГ

Къэбэрдей-Балъкъэр Республикэм узыншагъэр

хъумэнымкIэ и министрым теухуауэ

Къэбэрдей-Балъкъэр

Республикэм и Iэтащхьэм и

Указ

1. Къэбэрдей-Балъкъэр Республикэм и Конституцэм и

81 статьям и «б» пунктым ипкъ иткIэ, Къэбэрдей-Балъ-

къэр Республикэм узыншагъэр хъумэнымкIэ и министру

гъэувын Шэт Ирмэ Мухьэмэд и пхъур.

2. Мы Указым къару егъуэт абы Iэ щыщIэздза махуэм

щегъэжьауэ.

Къэбэрдей-Балъкъэр Республикэм

и Iэтащхьэм и къалэнхэр пIалъэкIэ

зыгъэзащIэ                         КIУЭКIУЭ Юрий

Налшык къалэ

2014 гъэм мазаем и 11-м

№33-УГ

Къэбэрдей-Балъкъэр Республикэм щIыуэпсым и

хъугъуэфIыгъуэхэмрэ экологиемкIэ и министрым

теухуауэ

Къэбэрдей-Балъкъэр

Республикэм и Iэтащхьэм и

Указ

1. Къэбэрдей-Балъкъэр Республикэм и Конституцэм и

81 статьям и «б» пунктым ипкъ иткIэ, Къэбэрдей-Балъ-

къэр Республикэм щIыуэпсым и хъугъуэфIыгъуэхэмрэ

экологиемкIэ и министру гъэувын Газаев Мухътар Алий

и къуэр.

2. Мы Указым къару егъуэт абы Iэ щыщIэздза махуэм

щегъэжьауэ.

Къэбэрдей-Балъкъэр Республикэм

и Iэтащхьэм и къалэнхэр пIалъэкIэ

зыгъэзащIэ                         КIУЭКIУЭ Юрий

Налшык къалэ

2014 гъэм мазаем и 11-м

№35-УГ

Къэбэрдей-Балъкъэр Республикэм егъэджэныгъэмкIэ,

щIэныгъэмрэ щIалэгъуалэм я IуэхухэмкIэ и

министрым теухуауэ

Къэбэрдей-Балъкъэр

Республикэм и Iэтащхьэм и

Указ

1. Къэбэрдей-Балъкъэр Республикэм и Конституцэм и

81 статьям и «б» пунктым ипкъ иткIэ, Къэбэрдей-Балъ-

къэр Республикэм егъэджэныгъэмкIэ, щIэныгъэмрэ

щIалэгъуалэм я IуэхухэмкIэ и министру гъэувын Емуз

Нинэ Гъузер и пхъур.

2. Мы Указым къару егъуэт абы Iэ щыщIэздза махуэм

щегъэжьауэ.

Къэбэрдей-Балъкъэр Республикэм

и Iэтащхьэм и къалэнхэр пIалъэкIэ

зыгъэзащIэ                         КIУЭКIУЭ Юрий

Налшык къалэ

2014 гъэм мазаем и 11-м

№36-УГ

Къэбэрдей-Балъкъэр Республикэм

промышленностымрэ сатумкIэ и министрым теухуауэ

Къэбэрдей-Балъкъэр

Республикэм и Iэтащхьэм и

Указ

1. Къэбэрдей-Балъкъэр Республикэм и Конституцэм и

81 статьям и «б» пунктым ипкъ иткIэ, Къэбэрдей-Балъ-

къэр Республикэм промышленностымрэ сатумкIэ и ми-

нистру гъэувын Кладько Игорь Евгений и къуэр.

2. Мы Указым къару егъуэт абы Iэ щыщIэздза махуэм

щегъэжьауэ.

Къэбэрдей-Балъкъэр Республикэм

и Iэтащхьэм и къалэнхэр пIалъэкIэ

зыгъэзащIэ                         КIУЭКIУЭ Юрий

Налшык къалэ

2014 гъэм мазаем и 11-м

№38-УГ

Къэбэрдей-Балъкъэр Республикэм ЩIы Iуэхухэмрэ

мылъкур зехьэнымкIэ и къэрал комитетым и

унафэщIым теухуауэ

Къэбэрдей-Балъкъэр

Республикэм и Iэтащхьэм и

Указ

1. Къэбэрдей-Балъкъэр Республикэм и Конституцэм и

81 статьям и «б» пунктым ипкъ иткIэ, Къэбэрдей-Балъ-

къэр Республикэм ЩIы Iуэхухэмрэ мылъкур зехьэным-

кIэ и къэрал комитетым и унафэщIу гъэувын Тонконог

Аннэ Владимир и пхъур.

2. Мы Указым къару егъуэт абы Iэ щыщIэздза махуэм

щегъэжьауэ.

Къэбэрдей-Балъкъэр Республикэм

и Iэтащхьэм и къалэнхэр пIалъэкIэ

зыгъэзащIэ                         КIУЭКIУЭ Юрий

Налшык къалэ

2014 гъэм мазаем и 11-м

№39-УГ

«Кавказ Ищхъэрэм и щIыналъэхэм электрокъарур яте-
зыгуашэ компание» ОАО-м и Къэбэрдей-Балъкъэр Iуэху-
щIапIэм хабзэр къызэгъэпэщынымрэ мылъкур зехьэным-
кIэ и къудамэм республикэм и Арбитраж судым нэгъабэ
иритащ яхуиутIыпща электрокъарум хуэзэ сом мелард
1,206-р къаIихыжын папщIэ, «Налшык къалэ электро-
сеть» компание акционер обществэ зэIухамрэ (сом ме-
лард 1,133-рэ) «Шэджэмэнерго» МУП-мрэ (сом мелуан
729-рэ) яхуэгъэзауэ игъэхьэзыра зэретхьэкъу (иск) тхылъу
12.

Судыр сом мелуан 484,9-м пэкIуэ иск тхылъиплIым арэ-
зы техъуэри, «Налшык къалэ электросеть» ОАО-м и кас-
сэм къихьа сом мелуан 458,5-р хэгъэзыхьыныгъэ хэлъу
иригъэпшыныжащ. Обществэр банкроту (зи Iуэху зезы-
мыхьэжыфу) кърагъэлъытэн папщIэ, «МРСК СК»-м хаб-
зэр къызэгъэпэщынымрэ мылъкур зехьэнымкIэ и къуда-
мэм зыхуэфащэ зэретхьэкъу тхылъыр егъэхьэзыр.

«МРСК СК» ОАО-м и Къэбэрдей-Балъкъэр«МРСК СК» ОАО-м и Къэбэрдей-Балъкъэр«МРСК СК» ОАО-м и Къэбэрдей-Балъкъэр«МРСК СК» ОАО-м и Къэбэрдей-Балъкъэр«МРСК СК» ОАО-м и Къэбэрдей-Балъкъэр
къудамэм и пресс-IуэхущIапIэ.къудамэм и пресс-IуэхущIапIэ.къудамэм и пресс-IуэхущIапIэ.къудамэм и пресс-IуэхущIапIэ.къудамэм и пресс-IуэхущIапIэ.

Электросетхэр

Зэретхьэкъу тхылъхэр
ягъэхьэзыр

o�…“...ì .%.A3.

Къэрал
Iуэхутхьэбзэхэр

Къэбэрдей щIалэм нысащIэ (урыс пщащэ) къедыгъу.

Сурэтыр Амбах Эдуард (Германие) ищIащ. 1845 гъэ

Сэ схъумащ 1Сэ схъумащ 1Сэ схъумащ 1Сэ схъумащ 1Сэ схъумащ 1960 гъэм и жэпуэгъуэм къыдэкIа960 гъэм и жэпуэгъуэм къыдэкIа960 гъэм и жэпуэгъуэм къыдэкIа960 гъэм и жэпуэгъуэм къыдэкIа960 гъэм и жэпуэгъуэм къыдэкIа
«Юность» журналыр. Гъатхэпэм и 8-м емыхьэлIауэ,«Юность» журналыр. Гъатхэпэм и 8-м емыхьэлIауэ,«Юность» журналыр. Гъатхэпэм и 8-м емыхьэлIауэ,«Юность» журналыр. Гъатхэпэм и 8-м емыхьэлIауэ,«Юность» журналыр. Гъатхэпэм и 8-м емыхьэлIауэ,
атIэ ауэ сытми абы и напэкIуэцIхэм щыщ хухахат уса-атIэ ауэ сытми абы и напэкIуэцIхэм щыщ хухахат уса-атIэ ауэ сытми абы и напэкIуэцIхэм щыщ хухахат уса-атIэ ауэ сытми абы и напэкIуэцIхэм щыщ хухахат уса-атIэ ауэ сытми абы и напэкIуэцIхэм щыщ хухахат уса-
кIуэ бзылъхугъэхэм ди IэдакъэщIэкIхэм - МатвеевэкIуэ бзылъхугъэхэм ди IэдакъэщIэкIхэм - МатвеевэкIуэ бзылъхугъэхэм ди IэдакъэщIэкIхэм - МатвеевэкIуэ бзылъхугъэхэм ди IэдакъэщIэкIхэм - МатвеевэкIуэ бзылъхугъэхэм ди IэдакъэщIэкIхэм - Матвеевэ
Новеллэ, Евсеевэ Светланэ, Къэшэж Иннэ, сэ. ДэНовеллэ, Евсеевэ Светланэ, Къэшэж Иннэ, сэ. ДэНовеллэ, Евсеевэ Светланэ, Къэшэж Иннэ, сэ. ДэНовеллэ, Евсеевэ Светланэ, Къэшэж Иннэ, сэ. ДэНовеллэ, Евсеевэ Светланэ, Къэшэж Иннэ, сэ. Дэ
тщыщу псом нэхърэ нэхъыщIэр Иннэщ, ар илъэс 1тщыщу псом нэхърэ нэхъыщIэр Иннэщ, ар илъэс 1тщыщу псом нэхърэ нэхъыщIэр Иннэщ, ар илъэс 1тщыщу псом нэхърэ нэхъыщIэр Иннэщ, ар илъэс 1тщыщу псом нэхърэ нэхъыщIэр Иннэщ, ар илъэс 166666
хъууэ аращ. ШколакIуэщ, и усэхэри ныбжьыщIэ усэщ,хъууэ аращ. ШколакIуэщ, и усэхэри ныбжьыщIэ усэщ,хъууэ аращ. ШколакIуэщ, и усэхэри ныбжьыщIэ усэщ,хъууэ аращ. ШколакIуэщ, и усэхэри ныбжьыщIэ усэщ,хъууэ аращ. ШколакIуэщ, и усэхэри ныбжьыщIэ усэщ,
ауэ купкъ хэлът, жызумыр ппIытIа иужь къанэ жэпкъауэ купкъ хэлът, жызумыр ппIытIа иужь къанэ жэпкъауэ купкъ хэлът, жызумыр ппIытIа иужь къанэ жэпкъауэ купкъ хэлът, жызумыр ппIытIа иужь къанэ жэпкъауэ купкъ хэлът, жызумыр ппIытIа иужь къанэ жэпкъ
цIыкIухэм хуэдэу.цIыкIухэм хуэдэу.цIыкIухэм хуэдэу.цIыкIухэм хуэдэу.цIыкIухэм хуэдэу.

УСЭМ цIыхухэр егъэлеяуэ дихьэх щыхъуа 1961 гъэм
Иннэ ящыщт абыхэм я пащхьэм зи усэ къыщеджэхэм.
Зи щхьэцыр щIалэ цIыкIум хуэдэу кIэщIу щIэща, гъуэн-
шэджрэ плIэ теутIыпщхьарэ зэпымыууэ зыщыгъ хъы-
джэбз псыгъуэ цIыкIум и макъыр утыкум щыжьгъырут.
И псэм къигъэщI псалъэхэр къедаIуэхэм зыхащIэрт, уи
тэмакъыр щригъэубыдыкIыу укъигъэуIэбжьырт.

Кавказым зэрыщаIэтым хуэдэми, урыс хабзэм тетура-
ми сщIэртэкъым, ауэ Иннэ ныбжьэгъугъэр егъэлеяуэ
игъэлъапIэрт. Уи ехъулIэныгъэмрэ зэIузэпэщыгъэмрэ
уемыгупсысу пэжкIэ цIыхум убгъэдэтыныр уи адэ-анэр
фIыуэ зэрыплъагъум ещхьу хьэкът абы дежкIэ. Иннэ и
адыгэ адэмрэ (дзэ кхъухьлъатэзехуэт) и урыс анэмрэ
фIыщэу илъагъурт.

ХыщI гъэхэм дызэрызэрашэлIам хуэдэ дыдэуи, а
илъэсхэм зэпэIэщIи дащIыжащ. Пэжщ, ди зэхуэдэ Iуэхуу
дызыпэрытым мызэ-мытIэу дызэхуишащ иужькIи. Сэ
сыдэкIуэри, бын згъуэтащ. Ар зэрызэхихыу, кIэнфет
нысхуихьри нэкIуат. Дыщызэрышэнум ипэ пщыхьэщ-
хьэм си щхьэгъусэм щIиджыкIыу щысат Иннэ и «Воль-
ный Аул» тхылъ Налшык 1962 гъэм къыщыдэкIар. Иужь-
кIэ дыгушыIэу жытIэрт дызэпызыщIар Иннэу.

УмыгъэщIэгъуэнкIэ Iэмал иIэтэкъым абы и Iэм къы-
пкърыкI хуабэр, уи Iэгум щыщIидзэрэ уи гум нэсу. Ли-
тературэм зэришалIэ цIыхухэм зэи щыщIэртэкъым
Иннэ, «вагъуэ» цIыхугъэхэри куэду иIэт, Самойловэ
Татьянэ, Высоцкий Владимир, Даль Олег, Шпаликов
Геннадий, Гулая Иннэ жыпIэми.

Художественнэ литературэм цIыхухэр щыгъэгъуэзэ-
нымкIэ Союзпсо бюром къыбгъэдэкIыу, Казаковэ Рим-
мэрэ Къэшэж Иннэрэ ди къэралым и къалэхэмрэ къуа-
жэхэмрэ кIуэуэ щытащ. Ахэр усэ къеджэрт, къедаIуэхэм
я упщIэхэм жэуап иратырт. А зэманым Иннэ и уэрэду
ягъэзащIэр зытэкъым икIи тIутэкъым. Риммэ ехьэлIауи
Иннэ къигъэлъэгъуащ ныбжьэгъугъэм зэрыхуэпэжыр.
И гъащIэм и зэман нэхъ гугъум лIыхъужьым хуэдэу зы-
щIигъэкъуащ, зэчий зэрыбгъэдэлъыр и фIэщ ищIы-
жащ, адэкIэ лэжьэнуи игъэгушхуащ.

Адыгэ усакIуэ Тхьэгъэзит Зубер къыщалъхуа махуэм
1994 гъэм иращIэкI гуфIэгъуэ зэхыхьэхэм сригъэблэ-
гъат. Псори фIы дыдэу екIуэкIащ: щхъуантIагъэм щIи-
гъанэ Налшык нэри пэри ихьырт, тхьэмадэ гъэщIэгъуэн
къыщыдбгъэдэс Iэнэ кIыхьышхуэр укъуэдияти, хъуэ-
хъур зэпадзыжу щыжаIэрт, адыгэбзэкIэ, урысыбзэкIэ
усэхэм къеджэрт. Псори зыгъэкIуэдыжыр Шэшэн Рес-
публикэм зауэ къыщыхъеинкIэ зэрыхъунум и хъыбар
гущIыхьэрт. Москва сыкъэкIуэжа иужь Иннэ деж сып-
сэлъащ, сызыгъэпIейтейр жесIащ. Ар щыгуфIыкIащ
сызэрыпсэлъам икIи куэд мыщIэу пощткIэ къысхуиу-
тIыпщащ «Старинное дело» зыфIища и тхылъыщIэр.
Абы и тебзэм кIэрыгъэпщIат машинкэкIэ тедза усэ, 1995
гъэр къыщихьэ ИлъэсыщIэмкIэ къризэхъуэхъуу.

Иннэ гукIэ сабийуэ къэнат, зы тхылъым и IыхьэфIми
«Зи ныбжьыр хэкIуэта сабиигъуэ» щIыфIищари ара-
гъэнт. Тхылъ куэд еджа цIыхут ар, абыкIэ дэ ди зэма-
ным зрибгъэщIэгъуэфыну щымытами. ГъэщIэгъуэныр
нэгъуэщIт: зригъэгъуэтыну зыхуей лъагапIэм дэкIуеипIэ
зырызурэ пэгъунэгъу зыхуимыщIу зэуэ, зы къару лъэщ
гуэрым дрихьеям хуэдэу, щыгум зэрихутарт.

Хэку зауэшхуэм гулъытэ хэха хуищIу тетхыхьырт, и
унагъуэ Iуэхууи къилъытэрт: абы и адэмрэ анэмрэ зэуа-
пIэрт щызэрыцIыхуар.

Телефон псалъэмакъ гуэрхэр си гум къинащ:
- Уэрэ сэрэ цехым щылажьэм дрещхьщ… УсакIуэ цIы-

хухъур дунейм щехыжкIэ фызабэр къонэ. Ар цIыхубз
зэтетмэ, лIым итха псори зэхуихьэсыжынущ, тхылъ
щхьэхуэу къызэрыдигъэкIыным яужь итынущ, и
ныбжьэгъухэм я гукъэкIыжхэр къаригъэIуэтэжынущ.
УсакIуэ бзылъхугъэр щылIэкIэ… - зы тэлайкIэ
къызэтеувыIащ Къэшэжыр, - лIым, ар иIауэ щытми, ап-
хуэдэ Iуэхухэр пхузэрихуэнукъым. Абы къыхэкIыу зы-
тепсэлъыхьыпхъэр усакIуэ цIыхубзхэрщ…

Москва илъэс 850-рэ щыхъум «Искусство» тхылъ те-
дзапIэм къыщыдэкIат илъэс 200-м къриубыдэу псэуа
усакIуэ-цIыхубзхэм я антологие. Лэжьыгъэр зэхэзыгъэу-
ва Климановэ Галинэ и лъэIукIэ, ар утыку къыщрахьэ
пшыхь къызэзгъэпэщат. КърихьэлIэнухэр къезыгъэб-
лэгъари сэрат, шэч хэмылъу, Инни къысщыгъупща-
тэкъым. Ауэ къэкIуэну пIэрэ? КъэкIуат.

И унэм уригъэблэгъэн фIэфIтэкъым. Фэтэр Iэзэв-
лъэзэв цIыкIум щыпсэурт, шыпхъу пэлъытэ хуэхъуа На-
ташэрэ абы ипхъу Машэрэ я гъусэу. Имызакъуэми, за-
къуэныгъэр къытекIуэу хуагъэфащэрт, ар итххэми къы-
хэщырт. Зи IэщIагъэкIэ дохутыр, унэр зыхуей-зыхуэфI
псомкIи къызэзыгъэпэщ Наташэ лышх уз къыпкъры-
хьэри дунейм ехыжащ. Ар къехьэлъэкIащ Иннэ. Унэми
къыщIэмыкIыж, телефонми къыбгъэдэмыхьэж хъуащ.
Газетми къэтхэжыртэкъым. И ныбжьыр илъэс 57-м иту
ар зэрылIар редакцэм и лэжьакIуэхэм занщIэуи зэхэт-
хакъым. ЩIэджыкIакIуэхэм я нэхъыбэм яхэтщ нобэр
къыздэсым абы щымыгъуазэхэри.

ЖИРМУНСКАЯ Тамарэ.ЖИРМУНСКАЯ Тамарэ.ЖИРМУНСКАЯ Тамарэ.ЖИРМУНСКАЯ Тамарэ.ЖИРМУНСКАЯ Тамарэ.

1967 гъэм и накъыгъэ ма-
зэт. МахуитI хъуауэ Союзхэм
я унэм и Колоннэ пэшым щэн-
хабзэм и лэжьакIуэхэм я
союзпсо зэхыхьэ щекIуэ-
кIырт.

АБЫ ХЭТТ щIэныгъэлI куэ-
ди. Сэри утыкум срагъэбла-
гъэри, дакъикъи 10 хуэдэкIэ
сыкъэпсэлъащ. Зыдгъэпсэ-
хуну дыкъыщIэкIауэ, зы хъы-
джэбз къызбгъэдыхьэри сэ-
лам къызихащ. «Зыкъэзгъэ-
цIыхут, кхъыIэ, хъыджэбз гуа-
пэ», - солъэIу абы. «Сэ сыа-
дыгэщ, Къэшэж Инал срип-
хъущ, къызэрызэджэр Ин-
нэщ», - жэуап къетыж хъы-
джэбзым. «Си гуапэщ», -
жысIа къудейуэ, зэхуэсым ды-
къезыджэж уэзджынэр зэхы-
зохри, си гъусэу нэтIысыну ар
изогъэблагъэ.

 Дыщысащ, зэхыхьэм щы-
жаIэхэм теухуауэ дызэпса-
лъэу. Пэжыр жысIэнщи, хъы-
джэбз зэкIуж нагъуэр,   8-нэ
классым иджыри щIэсу уры-
сыбзэкIэ усэ тхын щIэзыдзар,
сымыцIыхущэми, а пщыхьэщ-
хьэм си гум дыхьат. ЗанщIэу
къызгурыIуат зэман дэкIмэ, а
адыгэ пщащэр урыс усыгъэм
и вагъуэщIэу къызэрылыды-
нур. ЗыхэсщIат абы и адэжь
лъахэр - Европэм щынэхъ лъа-
гэ Iуащхьэмахуэр, ауз, гуэл,
псыежэх хьэлэмэтхэр зиIэр -
фIыуэ зэрилъагъури. Хьэуэ,
илъагъу къудейм къыщымы-
нэу, ар игъащIэ псокIи и Iэда-
къэщIэкIхэм щиIэтынут. Се-
гупсысат хъыджэбзым зыкIи
къемыхьэлъэкIыу цIыху куэд
къызэкIуалIэ зэхуэсхэм я ре-
жиссеруи сценаристуи зэры-
увыфынум, апхуэдэ Iуэхухэм-
кIэ сэбэп къызэрытхуэхъу-
фынум. «Иннэ, театрымкIэ
институт гуэрым режиссер Iэ-
щIагъэм ущыхуемыджауэ пIэ-
рэ?», - сеупщIащ. «Хьэуэ. Сыт
а упщIэр къызыхэпхар?» -
зэкIэлъигъэпIащIэу жэуап къе-
тыж.  «Ди министерствэм ири-
гъэкIуэкI зэхыхьэхэм я нэ-
хъыбэм усыгъэ хэмыту, фIыуэ
зэхэгъэува сценарийкIэ мыу-
хуауэ хъуркъым. Ди лъахэ цIы-
кIум дикIыурэ Къэбэрдей-
Балъкъэрым и литературэм-
рэ гъуазджэмрэ я махуэхэр
нэгъуэщI республикэхэм,
крайхэм, областхэм  щIэх-
щIэхыурэ щыдогъэкIуэкI. Къы-
зэрысщыхъумкIэ, уэ сэбэпыш-
хуэ укъытхуэхъуфынут. Уте-
гушхуамэ, апхуэдэ зэхыхьэхэм
деж укъедгъэблэгъэнт, Iуэхур
къызэгъэпэщыныр, егъэ-
кIуэкIыныр уи IэмыщIэ илъы-
ну». Зи гугъу сщIыр хъыджэбзым

УсакIуэм и сурэт
гуапэ дыдэ щыхъуащ: «СэркIэ ар
пщIэшхуэщ. Къэбэрдей-Балъкъэ-
рым папщIэ лэжьыгъэ гуэр зэ-
фIэсхыныр си дежкIэ хъуэпса-
пIэщ», - жеIэ абы.

Мазищ дэкIауэ, Осетие Ищ-
хъэрэм дыкIуэным тхьэмахуэ
иIэу (Къэбэрдей-Балъкъэрым
и литературэмрэ гъуазджэм-
рэ я махуэхэр щекIуэкIынут),
Иннэ деж сопсалъэ. Ар хъы-
барым щыгуфIыкIащ икIи
пщэдей нэхъ пIалъэ имыIэу
къызэрыкIуэнур жиIащ.

Иннэ и псалъэм епцIыжа-
къым. Минводы къалэм и
аэропортым деж абы дыщы-
пежьэри къедгъэблэгъэжащ.
КъыкIэлъыкIуэ махуэм икIэ-
щIыпIэкIэ ар и лэжьыгъэм
иужь ихьащ. УзэрыщыгуфIы-
кIынти, абы пшыхьым хуи-
гъэхьэзыра сценарийм арэзы
укъэзымыщI зыри хэттэкъым.
Осетием гуапэу къыщытIу-
щIащ. Иннэ и лэжьыгъэр да-
гъуэншэу къехъулIат. Осети-
ем дыкъикIыжа нэужь, и адэр
къыщалъхуа къуажэм, Къар-
мэхьэблэ,  Иннэ тшащ, и Iыхь-
лыхэм ябгъэдэсри, етIуанэ
махуэм Москва едгъэжьэжащ
(ищIа лэжьыгъэм пэкIуэ уасэ-
ри тIихатэкъым).

Илъэсхэр кIуэрт, щIыналъэ-
хэм ди зэныбжьэгъугъэр
едгъэфIакIуэу зыр адрейм деж
деблагъэрт. Къэшэж Иннэ ди
гъусэу щыIащ Дон Iуфэ Iус
Ростов, Винницэ, Мейкъуапэ,
Мэхъэчкъалэ, Грознэ, Ли-
пецк, Черкесск, нэгъуэщI къа-
лэхэми.

Ди лъэпкъыр ирипагэ хъу-
нущ усэ купщIафIэхэр абы къы-
хуэзыгъэна и пхъум. И щIы-
налъэм пэжыжьэу псэуами,
абы нэхъ хэкупсэ уигъэлъы-
хъуэнт. Гъуэтыгъуей хъунущ
Кавказым Иннэ хуиусахэр зигу
иримыхьын.

1961 гъэм, илъэс 17-м иту,
Иннэ итхауэ щытащ «Возьми
меня в Балкарию!» усэр. Куэд
дэмыкIыу ар, композитор цIэ-
рыIуэ Къашыргъэ Билал и
фIыгъэкIэ, Къэбэрдей-Балъ-
къэрым нэхъ щыцIэрыIуэ
уэрэдхэм яхэхуащ…

КъБАССР-м и Къэрал
саугъэтым и лауреат, усакIуэ
Къэшэж Иннэ къызэралъхурэ
илъэс 65-рэ зэрырикъум теу-
хуауэ 2009 гъэм мазаем и
20-м къызэрагъэпэщауэ щы-
тащ фэеплъ пшыхь дахэ. Ли-
тературэдж, философие щIэ-
ныгъэхэм я доктор, профес-
сор Эфендиев Сэлихь абы
щыжиIат: «Зыми емыщхь
усакIуэт, лэжьакIуэ псэемыб-
лэжт Къэшэж Иннэ. Дауэ ху-
зэфIэкIат Москва къыщалъ-

хуа, къыщыхъуа хъыджэбзым
апхуэдэу гъунэгъуу адыгэхэм-
рэ балъкъэрхэмрэ я щэнхаб-
зэр зыхищIэныр?! ГъэщIэгъуэ-
ныщэщ абы и усэхэм къыщы-
Iэта гупсысэхэр. Иннэ зэхуэ-
дэу фIыуэ илъагъурт адыгэри
балъкъэрри. Абы итха «Возьми
меня в Балкарию!» усэр и лъаб-
жьэу Къашыргъэ Билал дунейм
къытригъэхьа уэрэдым седэIуэ-
хункIэ, къысхуэмыIуэтэну гуры-
щIэхэм сызэщIаIэтэ. Балъкъэр
лъэпкъым дежкIэ а уэрэдыр да-
мыгъэ  лъапIэщ».

Къэшэжыр ирипагэрт уса-
кIуэ-тхакIуэ Iэзэхэу Щоджэн-
цIыкIу Алий, КIыщокъуэ
Алим, Кулиев Къайсын, Зума-
куловэ Танзиля, Щоджэн-
цIыкIу Iэдэм, Балъкъэр Фоу-
сэт, Бицу Анатолэ, Ацкъан
Руслан, Гуртуев Сэлихь,
Къэрмокъуэ Мухьэмэд сымэ
хуэдэхэр, нэгъуэщI куэди Къэ-
бэрдей-Балъкъэрым къызэ-
рыхэкIам. Лъэпкъхэм я лите-
ратурэр зэфIэзыгъэувахэм я
IэдакъэщIэкIхэр Иннэ уры-
сыбзэкIэ зэридзэкIыурэ союз-
псо утыкум ирихьауэ щытащ.

И усэ къеджэкIэр-щэ? Сэ
слъэгъуат абы Литераторхэм
я унэ нэхъыщхьэм зыкъызэ-
рыщигъэлъагъуэр: ар зы те-
лъыджэ гуэрт. Дэтхэнэ усэ са-
тырри псалъэри абы и псэм
пхигъэкIырт. Иннэ и усэхэм-
кIэ совет композитор цIэрыIуэ
куэдым уэрэдхэр ятхащ. Абы-
хэм ящыщу я цIэ къиIуапхъэщ
Фельцман Оскар, Френкель
Ян, Островский Аркадий сы-
мэ. Уэрэдхэр ягъэзэщIащ Зы-
кинэ Людмилэ, Кобзон
Иосиф, Тут Заур, Магомаев
Муслим, Ротару Софие,
Кристалинская Майе, Лещен-
кэ Лев, нэгъуэщI куэдми.

Къэшэжым зэман къигъуэ-
тырт жылагъуэ лэжьыгъэ-
хэми хэтыну. И щIалэ-
гъуэм щыгъуэ ар хагъэхьащ
ВЛКСМ-м и Москва къалэ ко-
митетым, апхуэдэуи литера-
турно-художественнэ журнал
зыбжанэм я редколлегием
хэтащ.

Зи анэр пасэу дунейм ехы-
жа Къэшэж Иннэ и иужьрей
илъэсхэр гугъу дыдэу ирихьэ-
кIащ. Закъуэныгъэм зэи псэр
игъэтыншыркъым. Си жагъуэ
мэхъуж Иннэ щылIа махуэм
сызэрыримыхьэлIар. Апхуэ-
дэу хъуами, гъащIэ къыс-
хуиухам ар си гум гуапэу зэ-
рилъынур хьэкъщ.

Иннэ и фэеплъу, нэхъ лъа-
пIэ дыдэу сохъумэ абы и «На
розовом коне» усэ тхылъыр.
Абы зэгуэр усакIуэшхуэм къыс-
хутритхауэ щытащ: «Ди нэ-
хъыжь лъапIэ Джылахъстэн
Къасым и къуэм хузогъэхь, ар
мыхъуамэ, мы гъащIэм гуапа-
гъэр щытепщэнтэкъым (1987
гъэ, гъатхэпэм и 23. Москва)».

ЕФЭНДЫ Джылахъстэн.

Урысей усыгъэм и вагъуэ Къэшэж Иннэ

И псэр лъэпкъым
хуэушэрт

Адыгэ усакIуэ Къэшэж Иннэ Инал и пхъум

(1944 гъэм Москва къыщалъхуащ) и анэр

урыст, и адэр Къармэхьэблэ къыдэкIа адыгэ

щIалэт. Хъыджэбзым къиухащ Горький

Максим и цIэр зезыхьэ Литературэ институ-

тыр, иужькIэ «Юность» журналми Москва и

тхылъ тедзапIэ зыбжанэми щылэжьащ.

ИННЭ ПАСЭУ тхэн щIидзащ, илъэс 18 щы-

хъум и япэ усэ тхылъыр («Вольный Аул») ду-

нейм къытехьащ. Сборникым и пэублэ пса-

лъэм Кулиев Къайсын щитхат: «ЦIыхум сыт

хуэдэ зэчий бгъэдэлъми - ар фIыгъуэшхуэщ.

Къэшэж Иннэ и усыгъэр щыщIэзджыкIым

абы и IэрыкIхэр сэ гъэщIэгъуэныщэ сщы-

хъуат. СфIэфIт мы тхылъым ихуа усэхэм ап-

хуэдэ гурыщIэ щIэджыкIакIуэхэм я псэми

къыщагъэушыну. ЦIыхубз усакIуэ цIыкIум

и япэ тхылъыр мэжджытжыг пасэм е пхъэгу-

лъей хужь къабзэм ебгъэщхь хъунущ». Кули-

евым Иннэ и усыгъэр жыг гъэгъахэм зэра-

хуигъэдам мыхьэнэ иIэт, и япэ усэхэм щегъэ-

жьауэ ар плъыфэбэу, гупсысэ щIэщыгъуэкIэ

тхэуэ щытащи. КъызыхэкIа лъэпкъым, и къуэ-

псыр къыщежьэм Иннэ щытепсэлъыхькIэ,

лIэщIыгъуэ жыжьэхэм дыхешэж, урыс пащ-

тыхьымрэ абы щхьэгъусэ хуэхъуа адыгэ пща-

щэ Гуащэнэрэ я зэманым нэс. Апхуэдэ усэхэр

Иннэ къехъулIахэм ящыщщ. Ипщэ, Ищхъэ-

рэ щIыналъэхэм яхуиIэ лъагъуныгъэми Къэ-

шэжым и усэ мымащIэ триухуащ («Ты не-

сешь жаркий юг»), къызыхэкIа лъэпкъымрэ

щыпсэуа щIыпIэмрэ яхуэпэжу зэрыщытам ар

и нэщэнэу къыщIэкIынт.

1965 гъэм Налшык къыщыдэкIащ усакIуэ

ныбжьыщIэм и етIуанэ тхылъыр, «Незахо-

дящее солнце» фIэщыгъэ хэIэтыкIар иIэу.

Абы ихуат Къэшэжым Хэкумрэ лъагъуны-

гъэмрэ ятриухуа и усэхэр.

ГъащIэм хуиIэ еплъыкIэр усакIуэм псалъэ

IущхэмкIэ къытхузэIуех 1970 гъэм. Дунейм

къытехьа «Белый тур» тхылъыщIэм щIыуэп-

сым и къэхъугъэхэм, зэманым и джэрпэджэ-

жым, нэгъуэщIхэми усэбзэкIэ дыщегъэгъуа-

зэ. Апхуэдэщ «Август», «Длиннее путь, а вздох

короче», «Неведения сладкая сила», «От

странного счастья мертвая» усэхэр.

Къэшэжым къыкIэлъыкIуэ и тхылъыр,

«Кавказ надо мною» зыфIищар, 1973 гъэм

Налшык къыщыдэкIащ. «Начало», «Связь

времен», «Ритмы ожидания» - тхылъыр Iыхьэ

хьэлэмэтурэ зэхэухуэнащ, Кавказым ехьэлIа

и гупсысэхэри гум хыхьэу абы къыщыгъэ-

лъэгъуащ («И я - Кавказ. И я оттуда», «Эльб-

руса ледяной каркас»). А лъэхъэнэм ирихьэ-

лIэу Къэшэж Иннэ итхахэм яхэтщ зауэ Iуэху-

гъуэхэр и адэм и жыIэкIэ, шыфэлIыфэкIэ къи-

Iуэтэжу.

1975 гъэм Москва къыщыдокI «Всегда» усэ

сборникыр. Ари зытеухуар лъагъуныгъэрщ,

ауэ абы иджы закъуэныгъэр нэхъ къыхощ.

Ар къыбжаIэ езы усэхэм я фIэщыгъэ къудей-

хэми: «Ненадолго с тобой нас хватило», «Се-

годня хочу непокоя», «А слов нет проще», н.

«Незнакомое время» тхылъыр 1980 гъэм

Москва къыщыдэкIащ. УсакIуэм и гупсысэм-

рэ зэфIэкIымрэ зыщаужьа зэманти, щIэджы-

кIакIуэхэм ар гурыхь ящыхъуауэ щытащ. «Не

мучай меня! Отрекись», «В то самое первое

лето», «Я первых слов твоих не помню» - Ин-

нэ и лъагъуныгъэ усэхэм ящыщт ахэр.

«Къеблагъэ» усэ тхылъым (1982 гъэм дунейм

къытехьащ) Къэшэжым хигъэхьащ нэхъ и пэкIэ

къыдигъэкIа и сборникхэм щыщхэр. КъыкIэ-

лъыкIуэ тхылъым абы «Лицом к истоку» фIи-

щащ. Абы усэщIэхэмрэ зы поэмэрэ ихуащ.

1987 гъэм Москва къыщыдагъэкIащ Къэ-

шэж Иннэ и тхылъитI: «На розовом коне»,

«Кони времени». Япэм усакIуэм къыщихьащ

«Лицом к истоку» тхылъым щыщхэр. Ахэр

нэхъыбэу теухуат гъащIэр къэзыгъэлъагъуэ

гъуэгуанэхэм. Я цIэ къиIуапхъэщ апхуэдэ усэ

зыбжанэм: «Колесами слышу дорогу», «Зак-

линание автолюбителя», «Над бровью раз-

думий морщинка». КъинэмыщIауэ, «На ро-

зовом коне» сборникым усыгъэм и гъэпсы-

кIэщIэм дыщрохьэлIэ. Абыхэм ящыщщ «Го-

родской сумасшедший», «Сосулек оплывшие

свечи», «Словно сила паруса литая» усэхэр.

«Кони времени» тхылъым хыхьар «Кавказ

надо мною», «Сегодня», «Лицом к истоку»

сборникхэм ихуахэрщ.

1990 гъэм Налшык къыщыдокI Иннэ и еп-

щыкIутIанэ усэ сборникыр - «От второго

лица». Абы итщ Къэшэжым щIэуэ зэхигъэува

«Страдательный залог» Iыхьэр, зэри-

дзэкIахэр, апхуэдэуи Къэбэрдей-Балъкъэрым

и тхакIуэхэм ящыщхэу КIыщокъуэ Алим,

Кулиев Къайсын, Зумакуловэ Танзиля сымэ

ятеухуа тхыгъэхэр. Тхылъым и ещанэ Iыхьэр

хухэхащ Тхьэгъэзит Зубер, Гъубжокъуэ Ли-

уан, Къагъырмэс Борис, Бицу Анатолэ сымэ

я усэхэу Иннэ зэридзэкIахэм.

1994 гъэм Къэшэжым и 13-нэ, «Старинное

дело», тхылъыр дунейм къытехьащ. Ар Иннэ

и анэм и фэеплъу къыдигъэкIат.

Анэм и гуапагъэм гъащIэр нэхъ IэфI

зэрыпщищIыр гурыIуэгъуэщ, ар ущимыIэ-

жым зыхэпщIэ гуауэри гугъу дыдэ цIыхум

щохъу. Иужьрейуэ жыхуэтIам и гур зэри-

къутэр Къэшэжым усэбзэкIэ нэсу къыщи-

гъэлъэгъуэжат «Ах, как не хочется проща-

ться!», «Мама! И льются слезы», «Стали

звезды из ярких матовыми», «Ты на годы

не сетуй» и IэрыкIхэм.

Зэманым узыпхиш гъащIэм, къэралым и

ухуэкIэм епхауэ Къэшэжым Пушкин Алек-

сандр и фэеплъу усэ купщIафIэхэр зэман-

зэманкIэрэ итхащ. Апхуэдэщ «Поэт юроди-

вой эпохи», «Запрети мне тосковать»,

«Нева», «Чиновник десятого класса», «Чер-

ная речка», «Комендатская дача» усэхэр.

Ди лъахэгъу цIыхубзым, усакIуэ Iэзэ Къэ-

шэж Иннэ и IэдакъэщIэкIхэр уахътыншэщ, я

гупсысэкIи къэIуэтэкIэкIи гъащIэм дэгъуэгу-

рыкIуэнщ.

ХЬЭКIУАЩЭ Мадинэ,

филологие щIэныгъэхэм я доктор.

ТхылъыщIэм зауэм теухуауи

усэ зыбжанэ итщ. Абы ихуа

усэхэр Iэзэу тхауэ къалъы-

тащ, нэхъ къыхагъэщхьэхукI

«Август», «Не забывайте, го-

рожане», «А лето начиналось

вот так» IэдакъэщIэкIхэр.

1977 гъэм Налшык къыщы-

дэкIащ Иннэ и етхуанэ

тхылъыр. «Сегодня» - арат

абы усакIуэм фIищар. Усэ

тхылъым и дэтхэнэ Iыхьэми

(«Къеблагъэ», «Незнакомое

время», «На всем скаку»,

«Унэишэ») щызэпхыIукI

макъыр къеджэм пэгъунэгъу

мэхъу, ахэр зауэм, унагъуэм,

гъунэгъум, гъуэгум теухуауэ

щытщи. Къэшэжым къеIуатэ

фIыуэ илъагъуу щыта

усакIуэшхуэхэм, Пушки-

нымрэ Лермонтовымрэ, я

кIуэдыжыкIам зэригъэгу-

мэщIри - «Мертвые пальцы

тоскуют», «Разговор с Меди-

ком о душе», «Подражать не-

поседам», «Последние годы».

СлъэмыкIыу сохьыр сэ гугъу
*   *   *

Уэ, гъэмахуэр къэсам, укъысIуощIэ,
Удз гъэгъахэр имыхуэу уи куэщI.
Уи къурш уардэхэм тхъуащ

я щхьэр хужьу,
Уи щIалагъ уэ итIани мыкIуэщI.

Уи аузхэм дэмыкI пшынэ макъыр -
Уи Iэщыхъуэхэм замыгъэзэш.
Бгырысылъэр абыхэм мы си пкъым
Къафэ жанхэмкIэ къыщагъэуш.

Сэ уи тафэм щоув быдэу си лъэр,
Сытри сфIощIыр мыбдеж щыслъэкIын.
Iуащхьэмахуэщи лIыгъэм и пщалъэр -
И щыгу лъагэм абы сыдэкIынщ.

Къэбэрдей, уэ сурипхъущи - согушхуэ.
Къыздалъагъуу сопсэур уи хьэл:
Си псэм хэлъщ я ткIиягъыр

уи къуршхэм,
Я гуапагъ уипс Iущащэхэм хэлъщ.

*   *   *
СыщIикъузэу быдэу мылу и бгъэ щтам,
Гуауэ щIыIэм куэдрэ

IэплIэ къызешэкIыр.
Абы зыщи щиIэр сыкъыIэщIэзычу -

Зи щIымахуэр хуабэу
зи гъэмахуэр пщтыр

Си адэ хэкужьыр си гум къызогъэкIыр.

Сыпэлъэщкъым жысIэу
Iуэху зызэспщытам,

Сэ Iэнкун сыщохъур мы
гъащIэм тэлайкIэ.

Сихъумэн абдежи а зырщи зылъэкIыр -
Зи щIымахуэр хуабэу

зи гъэмахуэр пщтыр
Си адэ хэкужьыр си гум къызогъэкIыр.

Сригушхуэу гъащIэм арщ сэ къызитар,
Арщ къызэтэу сиIэр лIыгъэкIэ

щIэмычэу.
Сыт хуэдэ гугъуехьми сытекIуэн

сэ слъокIыр -
Зи щIымахуэр хуабэу зи гъэмахуэр пщтыр
Си адэ хэкужьыр илъщи сигу имыкIыу.

*   *   *
ПсыкIэху и Iуфэм нэщхъыфIэу

дыIуту, -
Арат илъэс пщыкIуийм

ди ныбжьыр иту, -
Темытт дунейм зи гугъу дэ

тIум дымыщI,

ЩымыIэу тлъэмыкIыни
зы къытфIэщIт.

ПсыкIэху ежэхт, толъкъунхэр
здырихьэхыу,

СыщIэплъэрт сэ уи нитI
сыдэзыхьэххэм.

Уи нитIым си псэр Iэджэм щагъэгугът,
Шэч къытепхьэну ди насыпми гугъут.

ЦIыху гъащIэ кIэщIым и
фIыпIэ илъэсхэу

А зэман дахэм - дэ ди щхьэм къитIэсрэт
Пэ зиIэм кIэи иIэн зэрыхуейр?!
Шынагъуэ лъэпкъ пэмыплъэрт

си псэ хейр.

ИмыщIэт щыIэу абы нэщхъеягъуэ,
ИмыщIэт бзэхыж хабзэу

лъагъуныгъэр,
ИмыщIэт и хьэлъагъыр закъуэныгъэм,
И Iэужь псори къэлъэлъэжа гугъэм…

ПсыкIэху и Iуфэм нэщхъыфIэу дыIутт.
Илъэс пщыкIуийм ди ныбжьыр иту арт.

ЗэзыдзэкIар
БИЦУ Анатолэщ.

къызэралъхурэ нобэ, мазаем и 12-м, илъэс 70 ирокъу
Урысей усыгъэм и вагъуэ Къэшэж Иннэ

КЪЭШЭЖ Иннэ и усэхэр

Къэшэж Иннэ. 1961 гъэ

   Окуджавэ Булат, Парфентьев Виктор,   Окуджавэ Булат, Парфентьев Виктор,   Окуджавэ Булат, Парфентьев Виктор,   Окуджавэ Булат, Парфентьев Виктор,   Окуджавэ Булат, Парфентьев Виктор,
Къэшэж Иннэ сымэ. Къэшэж Иннэ сымэ. Къэшэж Иннэ сымэ. Къэшэж Иннэ сымэ. Къэшэж Иннэ сымэ. Москва, 1968 гъэ

   Урыс усакIуэ Казаковэ Риммэрэ (1) КъБР-м и цIыхубэ усакIуэ Щомахуэ   Урыс усакIуэ Казаковэ Риммэрэ (1) КъБР-м и цIыхубэ усакIуэ Щомахуэ   Урыс усакIуэ Казаковэ Риммэрэ (1) КъБР-м и цIыхубэ усакIуэ Щомахуэ   Урыс усакIуэ Казаковэ Риммэрэ (1) КъБР-м и цIыхубэ усакIуэ Щомахуэ   Урыс усакIуэ Казаковэ Риммэрэ (1) КъБР-м и цIыхубэ усакIуэ Щомахуэ

Сурэтыр Колесников Иван  Колесников Иван  Колесников Иван  Колесников Иван  Колесников Иван трихащ. 1975 гъэ

Къэшэж Иннэ и анэ КсениерэКъэшэж Иннэ и анэ КсениерэКъэшэж Иннэ и анэ КсениерэКъэшэж Иннэ и анэ КсениерэКъэшэж Иннэ и анэ Ксениерэ
и щыпхъу нэхъыжь Верэрэ. и щыпхъу нэхъыжь Верэрэ. и щыпхъу нэхъыжь Верэрэ. и щыпхъу нэхъыжь Верэрэ. и щыпхъу нэхъыжь Верэрэ. 1954 гъэ

Налшык. Налшык. Налшык. Налшык. Налшык. 1960 гъэ Къармэхьэблэ.Къармэхьэблэ.Къармэхьэблэ.Къармэхьэблэ.Къармэхьэблэ.1969 гъэ

Iуэхугъуэхэм я пэжагъымкIэ ахэр зытхахэм нэсу жэуап яхь.

360030, Къэбэрдей-

Балъкъэр Респуб-

ликэ, Налшык къа-

лэ, Лениным и уэ-

рам, 5.

Езыгъэтхахэр

«Адыгэ псалъэ» газе-

тыр КъБР-м и Пар-

ламентымрэ Пра-

вительствэмрэ ира-

гъэтхащ (учредител-

хэр).

 Жыласэ Заурбэч (редактор нэхъыщхьэм

и къуэдзэ), ЖьэкIэмыхъу Маринэ (редак-

тор нэхъыщхьэм и къуэдзэ), Ширдий

Маринэ (редактор нэхъыщхьэм и къуэ-

дзэ), Гъурыжь Мадинэ (жэуап зыхь секре-

тарь), Истэпан Залинэ, Къардэн Мари-

тэ, НэщIэпыджэ Замирэ, Хьэжыкъарэ

Алик, ЩхьэщэмыщI Изэ.

Редактор нэхъыщхьэ

ХЬЭФIЫЦIЭ Мухьэмэд

КъыдэзыгъэкIхэм

я хэщIапIэр

   Мы къыдэкIыгъуэм елэжьахэщ: жэуап зыхь

секретарым и къуэдзэ ДыщэкI Соня, редак-

тору Истэпан Залинэ, корректорхэу Афэ Та-

марэ (1, 4-нэ нап.),  ПхытIыкI Азэмэт (2, 3-нэ

нап.).  КомпьютеркIэ газетым и теплъэр

ящIащ Дол Маринэ, Щомахуэ Марианнэ, су-

рэтхэм елэжьар Бицу Жаннэщ.

(КIэухыр. ПэщIэдзэр 1-нэ нап.)

Мы щIыпIэр игъащIэ лъандэрэ зыIыгъа лъэпкъхэм
я щэнхабзэр апхуэдэу Iэтауэ хэIущIыIу щIыным мы-
хьэнэшхуэ зэриIэр къыхигъэщхьэхукIащ Урысей Фе-
дерацэм нэгъуэщI къэрал IуэхухэмкIэ и министр Лав-
ров Сергей, цIыху куэд хэту «Адыгэ унэм» къыщызэ-
рагъэпэща адыгэ джэгушхуэр щилъэгъуам. «Фыхуэса-
къыу фхъумэ фи лъэпкъым къыдэгъуэгурыкIуэ гъуаз-
джэр, ар зыхуэбгъэдэн щымыIэу хьэлэмэтщ, - къыхи-
гъэщхьэхукIащ абы. - Олимп паркым мы и плIанэпэ
мыиным и мызакъуэу, зэрыщыту Олимпиадэм и дежкIи
лъапIэщ адыгэхэм я щэнхабзэ хъугъуэфIыгъуэхэр. Абы
нэхъри егъэбжьыфIэ дунейм и щIыналъэ зэмылIэужьы-
гъуэхэм къикIахэр гуапэу езыгъэблагъэ ди лъэпкъхэм
я щэнхабзэ зэфIэкIыр».

Сочэ щалъэгъуахэр хуабжьу ягу ирихьащ адыгэ
диаспорэу нэгъуэщI къэралхэм щыIэхэм я лIыкIуэу
Олимпиадэм кърихьэлIахэми. Псалъэм папщIэ, Уры-
сейм и вице-премьер Козак Дмитрий къригъэблагъэ-
ри, махуэ зыбжанэкIэ мыбы щыIащ «Къэбэрдей-Балъ-
къэр къэрал университетым и ныбжьэгъухэмрэ ар
къэзыухахэмрэ я ассоциацэм» хэтхэр. НэгъуэщI къэ-
ралхэм къикIа адыгэ щIалэхэмрэ хъыджэбзхэмрэ
Олимпиадэр къыщызэIуахым хэтащ, иужькIэ спорт
зэхьэзэхуэхэр зэрекIуэкIым еплъащ, Хьэжыкъуэ,
Кичмай Ин жылэхэм дэс я лъэпкъэгъухэм я псэукIэр
зрагъэлъэгъуащ. Ахэр макъамэ дахэхэмрэ къафэ-
хэмкIэ щрагъэблэгъащ «Адыгэ унэми». Ди лъэпкъым
пщIэ къызэрыхуащIым и щыхьэту, хамэ къэралхэм
къикIа адыгэ хьэщIэхэм зыхуагъэзащ Козак Дмит-
рий, Краснодар крайм и губернатор Ткачев Алек-
сандр, абы и япэ къуэдзэ Хьэту Жамболэт сымэ.

- Фи хъуреягъкIэ флъагъу псори Олимп паркым,
къурш кластерым, зэрыщыту Сочэ хиубыдэу адыгэ-
хэм я адэжь щIыналъэм къыщызэрагъэпэщащ зи щэн-
хабзэкIэ, динкIэ, къызыхэкIа лъэпкъкIэ зэхуэмыдэ
цIыхухэм, - жиIащ Козак Дмитрий. - Апхуэдиз лэ-
жьыгъэ щIрагъэкIуэкIар Урысейм мы и Iыхьэм нэхъ-
ри зиужьын, нобэ абы исхэр, къыкIэлъыкIуэну
щIэблэхэр зыхуей хуэзэн папщIэщ. Шэч къытесхьэр-
къым апхуэдэ зэхъуэкIыныгъэхэм, мамырыгъэм, зэ-
ныбжьэгъугъэм, спортым я дунейпсо гуфIэгъуэш-
хуэу мыбы къыщызэрагъэпэщам зи адэжьхэр щып-
сэуахэри зэрыщыгуфIыкIынум. Сэ фIыщIэ яхузощI
нобэ Сочэ щекIуэкI зэхьэзэхуэ иныр гъэхьэзыры-
ным зи гуащIэ езыхьэлIахэм. Иужьрей илъэсхэм мы
щIыналъэм щызэтрагъэува псори - Олимпиадэм и
Iэужьу къэнэнухэр - ди къэралым къыщыхъуну
щIэблэ куэдым къахуэщхьэпэнущ.

- Лъэпкъ зэхуэмыдэхэм къахэкIахэр щыпсэу Сочэ
къалэм, пэж дыдэу, къыпхуэмыцIыхужыным хуэди-
зу зихъуэжащ, - адыгэ диаспорэхэм я делегацэм хэт-
хэмрэ «Адыгэ унэм» и хьэщIэхэмрэ яхуэгъэзауэ жиIащ
Ткачев Александр. - Мыбы иджы псори зыхуей щы-
хуозэ. Дэ - Сочэ, Кубаным, Адыгейм - ис псори зы
лъэпкъ зэкъуэту дыщытщ. Илъэс куэдкIэ зэщIыгъуу
едгъэкIуэкIа лэжьыгъэм дыщыгуфIыкIыжу Олим-
пиадэр къедгъэблэгъащ. АдэкIэ ди къалэнщ ди Iэна-
тIэ нэхъыщхьэ дыдэу щытым - курортхэмрэ туриз-
мэмрэ - нэхъри зедгъэужьыну. Абы и лъэныкъуэкIэ

хуабжьу сэбэп хъунущ щIымахуэ Олимпиадэр Сочэ
щегъэкIуэкIыным пыщIауэ зэфIэтха лэжьыгъэшхуэр.
Олимп паркым ику дыдэм хуэзэу «Адыгэ унэр» зэ-
рыщагъэувам политикэ, щэнхабзэ мыхьэнэ иIэщ -
фэ фхуэфащэщ мы гуфIэгъуэшхуэм увыпIэ пэрыт
щыфIыгъыну. Урысейм и щIыналъэ зэмы-
лIэужьыгъуэхэми, нэгъуэщI къэралхэми къикIыу къэ-
кIуа хьэщIэхэм ящIэн хуейщ мыр адыгэхэм я адэжь
щIыналъэу зэрыщытыр, абыхэм я тхыдэр зэрыкуур
икIи абы дэ хуэфащэ пщIэ хуэтщIыну зэрыдикъалэ-
ныр. Дяку дэлъ зэныбжьэгъугъэмрэ пщIэмрэ къыт-
кIэлъыкIуэ щIэблэхэри щIэпIыкIын хуейщ, абыхэм я
щIыналъэр, къызыхэкIа лъэпкъыр, я гъунэгъухэр
фIыуэ ялъагъуу къэтэджын, щыпсэу хэкур адэкIи
зэрырагъэфIэкIуэным хущIэкъун папщIэ. Сэ сы-
щыгъуазэщ «Адыгэ унэм» яфIэгъэщIэгъуэну цIыху
куэд къызэрекIуалIэм. Фи фIэщ фщIы, дэ адэкIи
быдэу дызэкъуэту япэкIэ дыкIуэтэнущ, ди кавказ
унагъуэ иным икIи зэкъуэтым зыри зэран къы-
хуэхъуфынукъым. Мыр дэ псоми ди зэхуэдэ унэщи,
абы дыхуэсакъын икIи едгъэфIэкIуэн хуейщ. Тхузэ-
фIэкI псори дывгъэлэжь Урысей Ипщэр, Кубаныр,
Адыгейр псэукIэм, лэжьэкIэм я щапхъэ хъун папщIэ!
Нэхъ лъапIэ дыдэу ди щIыналъэ дахэм икIи берычэ-
тым илъыр мамырыгъэрщ, зэгурыIуэныгъэрщ, зэ-
ныбжьэгъугъэрщ!

Олимп паркым хиубыдэу къызэрагъэпэщащ Уры-
сейм и адрей щIыналъэхэми щыгъуазэ узыщI проект-
хэр. Экспозицэ зыубгъуахэм нэрылъагъу къыпщащI
къэралым и щIыналъэхэм я экономикэ, щэнхабзэ
зэфIэкIхэр, абыхэм туризмэм зэрызыщиужьыр.

- ЩIыналъэхэм, къапщтэмэ, Адыгейм я зэфIэкIхэр
къэзыгъэлъагъуэ экспозицэхэм яфIэгъэщIэгъуэну
куэдым щыгъуазэ защI, - жеIэ Адыгэ Республикэм
щэнхабзэмкIэ и министрым и къуэдзэ Сэбцокъуэ
Iэминат. - А псори тэмэму утыку къитхьэн папщIэ
дэ республикэм бгъэдэлъ творческэ къару нэхъыфI-
хэр къэдгъэсэбэпащ. Ди министерствэхэм, Лъэпкъ
музейм, Лъэпкъ библиотекэм, цIыхубэ IэщIагъэхэм
ирилажьэхэм зэрагъэпэща экспозицэм еплъхэр жэ-
щыр хэкIуэтэху зэпыуркъым. Ди хьэщIэхэм адыгэ
шхыныгъуэхэри я гуапэу зыIуагъахуэ.

Олимп паркым хиубыдэу къызэрагъэпэща утыку
щхьэхуэхэм махуэ къэс концерт хьэлэмэтхэр щат
къэфакIуэ, фольклор гупу къэралым и щIыналъэ
зэмылIэужьыгъуэхэм къикIахэм. Программэ хьэлэ-
мэтхэр Олимпиадэм къашащ адыгэхэр щыпсэу рес-
публикищым къикIахэм - «Налмэс», «Кабардинка» ан-
самблхэм, Бэрэгъун Марианнэ, Къуийсокъуэ Симэ,
Апэнэс Астемыр, Теппеев Алим, ХъутIэ Рустам сымэ.
«Адыгэ унэм» махуэ къэс концертхэр щат «Шапсыгъ»,
«Нарт» ансамблхэм, куэдым яцIыху уэрэджыIакIуэ,
композитор Лъашэ Альберт, Лъыцэр Симэ сымэ.
Мэкэр Сусаннэ игъэхьэзыра лъэпкъ фащэхэр утыку
щагъэлъагъуэ Къэзан Сэтэней, «Адыгэ пщащэ-2013»
дунейпсо конкурсым щытекIуа Кукъан Бэллэ, Адыгэ
къэрал университетым и студентхэм.

«Адыгэ унэм» и бжэр хьэщIэхэм сытым дежи  яху-
зэIухащ. Ахэр сыт щыгъуи хьэщIагъэшхуэ яхэлъу бы-
сымхэм ирагъэблагъэ.

НЫБЭ Анзор.

«Адыгэ унэр»
Олимпиадэм хэтхэм
я кIуапIэ мэхъу

«Адыгэ унэр»
Олимпиадэм хэтхэм
я кIуапIэ мэхъу

Олимпиадэм кърихьэлIащ шапсыгъ тхьэмадэхэр.

   «Кабардинка» академическэ ансамблым и
унафэщI Атэбий Игорь (сэмэгумкIэ) Сочэ ишащ
дуней псом щыцIэрыIуэ ди къэфакIуэ гупыр.

   Сочэ Олимпиадэм кърагъэблэгъащ Хьэсани (Цей)
Мухьэмэдрэ (Сербие) Нэпсо Нихьэтрэ (Израиль).

  «Налмэсыр» къофэ.

Адыгэ Республикэм щIыхь зиIэ
и артист Къуийсокъуэ Симэ. Адыгэ унэм и хьэщIэхэр.

   Модельер Мэкэр Сусаннэрэ Адыгеймрэ Къэбэрдей-Балъ-
къэрымрэ щIыхь зиIэ я артист Къэзан Сэтэнейрэ.

ХьэщIэхэм «Адыгэ унэм» зыщаплъыхь.

